
Afirmasaun: Sumariu Kazu tuirmai ne’e deskreve faktu sira no prosesu iha tribunal tuir
JSMP nia monitorizasaun independente, no deklarasaun ne’ebé parte sira f6 iha
tribunal nia laran. Informasaun ne’e la reprezenta JSMP nia hanoin hanesan
instituisaun ida.

JSMP kondena maka’as forma violénsia hotu-hotu, liuliu hasoru feto no ema
vulneravel. JSMP afirma la iha justifikasaun ba kualkér violénsia hasoru feto.

.Sumariu prosesu julgamentu kazu iha Tribunal Judisial Primeira Instansia Oekusi

1. Total kazu ne’ebé JSMP monitoriza: 29

Artigu Tipu kazu Nimeru
Artigu 145 Kodigu Penal (KP), Ofensa ba |nt§gr|’daQe f|2|ka} s_lmples
- . ho natureza violénsia doméstika no
konjuga ho artigu 2, 3, no 35(b) no | ,. e ) S 18
tipu ilisitu sira kona-ba violénsia
36 (LKVD) -
domeéstika
Artigu 154 KP, konjuga ho artigu 2, I\/.Iau's-t.ratus b:a konJUJe.holqa_ture.za
violénsia doméstika no tipu ilisitu sira 3
3, no 35(b) no 36 (LKVD) PR f o
kona-ba violénsia doméstika
Artigu 139 KP Omisidiu agravadu 1
Artigu 146 KP no artigu 20 hosi lei | Ofensa ba integridade fizika grave no 1
nu 5/2017 krime arma brankas
Artigu 316 KP Kontrabandu 3
Artigu 246 KP Ofensa ba korporal resiproka 2
Artigu 145 KP no artigu 258 KP Ofensa bg integridade fizika simples 1
no danu simples
Total 29
2. Total desizaun ne’ebé JSMP monitoriza : 28
Tipu pena Artigu Numeru
Pena prizaun Artigu 66 KP 3
Suspensaun ba pena prizaun nia Artigu 68 KP 3
ezekusaun
Prizaun nia suspensaun ho devér  |Artigu 69 KP 1
Pena multa Artigu 67 KP 14
Pena multa no absolve Artigu 67 KP 1
Pena multa, absolve no omologa . ,
pedidu dezisténsia keixa Artigu 67 KP no Artigu 262 (2) KPP 1
Omologa pedidu dezisténsia keixa |Artigu 262 (2) KPP 3
Absolve - 2
Total 28




3. Total kazu sira ne’ebé kontinua prosesu tuir JSMP nia monitorizasaun: 1
Deskrisaun sumariu julgamentu ba desizaun kazu sira

1. Krime ofensa ba integridade fizika simples ho natureza VD

Nu. Prosesu : 0132/24.OESIC
Kompozisaun Tribunal : Singular

Juis : Dr. Evangelino Belo
Prokurador : Dr. Claudino do Rosario
Defeza : Dr. Calisto Tout
Desizaun : Pena multa US$30.00

Iha 03 Jullu 2025, Tribunal Judisial Primeira Instansia Oekusi prezide leitura sentensa ba
krime ofensa ba integridade fizika simples ho natureza VD ne’ebé envolve arguida SGCT
hasoru nia laen ACC (F-FDTL), iha RAEOA

Akuzasaun Prokuradér

Prokurador akuza katak iha 18 Jullu 2024, maizumenus iha oras tuku 09:30 dader, iha
altura ne’e ofendidu ho motor mesak hodi ba aldeia ulas too iha aldeia manuinpena
ofendida sei para motor hodi ence mina, maibé arguida ho mikrolete hare hetan ofendidu,
nune’e arguida tun hosi mikrolete direitamente hakilar ofendidu dehan “karaillu, asu, fahi,
0 mai buka saida iha ne’e”. Tanba ne’e, arguida nerboju hodi liman loos tuku dala haat tu-
tuir malu iha ofendidu nia ulun rezulta moras no sente oin halai tanba ofendidu tau hela
kapasete iha ulun. Kazu ne’e aneksa hamutuk ho relatétiu médiku hosi Pradet no
fotografia kona-ba aktu violénsia ne’e hasai hosi polisia-VPU.

Prokurador akuza arguida kontra artigu 145 KP kona-ba ofensa ba integridade fizika
simples ho moldura penal to’o tinan 3 prizaun ka multa, konjuga ho artigu 2, 3(a ), 35(b)
no 36 LKVD.

Produsaun prova sira

Iha julgamentu, arguidu konfesa faktu parsialmente katak arguida tuku dala ida de’it no
laos dala haat no arguidu kolia duni ba arguidu karailhu, asu no fahi tanba arguida
nerboju deskomfia nia laen ne’ebé sempre ba ence mina gazolina iha ofendidu nia
amante nia fatin faan mina ne’e. Arguida haktuir tan katak ofendidu servisu hanesan F-
FDTL (naval nian), hola malu iha tinan 2012, foin primeiravés halo krime hasoru nia laen,
arguidu sente nia hahalok ne’e ladiak no arrepende ona ba nia hahalok, ba oin sei
larepete ona nia hahalok hasoru nia laen, oan na'’in rua feto ida no mane ida, hela iha
uma no arguida servisu hanesan dona decasa laiha rendimentu fiksu kada fulan.

Alende ne’e, ofendidu konfirma faktu sira hotu iha akuzasaun no konfirma mds ho arguidu
nia deklarasaun katak depoisde akontesimentu ne’e to’o agora sira diak malu ona no
kontinua moris hamutuk iha uma ida hanesan feen ho laen too agora laiha ona problema
seluk tan.

Tanba arguida no ofendidu nia deklarasaun balun sei iha diferente ba malu, nune’e
tribunal deside kontinua ho prosesu akareasaun. Iha prosesu akareasaun ne’e, arguida
nafatin mantein ho nia deklarasaun, nune’e ofendidu deklara karik kleur ona hodi
ofendida haluha ona tanba servisu forsa nian barak demais.

Alegasaun final



Prokurador konsidera hahalok arguida provadu halo agresaun fizika hasoru ofendidu tuir
faktu sira iha akuzasaun, nune’e prokurador konsidera hahalok arguida priense duni
elementu krime ofensa ba integridade fizika simples ho natureza violénsia doméstika.
Tanba ne’e, husu ba tribunal atu kondena arguida ho pena multa US$60.00 no taxa diariu
kada loron arguida selu US$1.00 durante loron 60.

Entretantu defeza husu ba tribunal atu aplika pena ne’ebé kmaan ba arguida ho
konsiderasaun katak durante iha produsaun ba prova arguida konfesa faktu faktu
parsialmente katak tuku duni ofendidu dala ida iha ulun laos dala haat. Enkuantu ba faktu
sira seluk, arguida konfesa integralmente, arrepende ona ninia hahalok, foin primeiravés
halo krime hasoru nia laen, promete sei la halo tan hahalok hanesan hasoru ofendidu iha
futuru, dame malu ona ho ofendidu, oan na’in rua (2), servisu hanesan dona decasa laiha
rendimentu fiksu kada fulan no arguida mak iha responsabilidade ba iha nia familia.

Desizaun

Depoisde avalia ba faktu sira hotu no tribunal konsidera faktu sira katak iha momentu
ne’e arguida tuku ofendidu dala ida de’it tanba prova mos ho prosesu akareasaun ne’ebé
ofendidu rasik deklara katak kazu ne’e kleur ona nomos servisu forsa nia barak demais
karik ofendida haluha no momentu ne’e arguida tuku duni ofendida dala ida.

Bazeia ba faktu provadu hirak ne’e hotu no tetu mos ba aktu krime ne’ebé mak hatodan
no hakaman arguidu nia responsabilidade kriminal, nune’e tribunal konklui prosesu ne’e
no kondena arguida ho pena multa US$30.00 ne’ebé arguida kada loron selu 0,50
centavus durante loron 60. Aliende ne’e, tribunal mos fiksa pena alternativa ba arguida
durante iha loron 40 iha prizaun bainhira arguida lakumpri desizaun hosi tribunal primeira
instansia ne’e.

2. Krime ofensa ba integridade fizika simples ho natureza VD

Nu. Prosesu : 0124/24 OEPMK
Kompozisaun Tribunal : Singular

Juis : Dr. Benjamin Barros
Prokuradoér : Dr. Claudino do Rosario
Defeza : Dr. Afonso Gomes Fatima
Desizaun : Pena multa US$60.00

Iha 04 Jullu 2025, Tribunal Judisial Primeira Instansia Oekusi prezide leitura sentensa ba
krime ofensa ba integridade fizika simples ho natureza VD ne’ebé envolve arguidu PT
hasoru nia feen ACM, iha RAEOA.

Akuzasaun Prokurador

Prokurador akuza arguidu katak iha 10 Dezembru 2024, iha oras tuku 18:00 lokraik,
bainhira ofendida foti arguidu nia telefone hodi hare numeru, nune’e arguidu hirus tuir
ofendida hosi kotuk lori liman rua dudu ofendida monu ba iha rai no bainhira ofendida
hamriik fali no arguidu kontinua buti tan dala ida iha ofendida nia ibun rezulta ofendida
sofre moras. Kazu ne’e aneksa ho relatériu médiku husi pradet no fotografia kona-ba aktu
violénsia ne’e hasai hosi polisia-VPU.

Prokuradoér akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3 (a), 35(b) no 36
LKVD.



Produsaun prova sira

Iha julgamentu, arguidu konfesa faktu integralmente no deklara katak arrepende ona
ninia hahalok. Arguidu haktuir tan katak foin primeiravés halo krime hasoru nia feen,
promete sei la halo tan hahalok hanesan hasoru ofendida iha futuru. Arguidu més deklara
katak dame malu ona ho ofendida, oan na'’in rua(2), servisu hanesan toos na'’in laiha
rendimentu kada fulan no arguidu mak iha responsabilidade ba iha nia familia.

Alende ne’e, ofendida konfirma faktu sira hotu iha akuzasaun no konfirma mds ho arguidu
nia deklarasaun katak depoisde akontesimentu ne’e to’o agora sira diak malu ona no
kontinua moris hamutuk iha uma ida hanesan feen ho laen too agora laiha ona problema
seluk tan.

Alegasaun final

Prokuradér konsidera hahalok arguidu provadu halo agresaun fizika hasoru ofendida tuir
faktu sira iha akuzasaun, nune’e prokurador konsidera hahalok arguidu priense duni
elementu krime ofensa ba integridade fizika simples ho natureza violénsia doméstika.
Tanba ne’e husu ba tribundl atu kondena arguidu ho pena prizaun fulan neen(6) no
suspende nia ezekusaun ba periodu durante tinan ida (1)

Entretantu defeza husu ba tribunal atu aplika pena ne’ebé adekuadu ba arguidu ho
konsiderasaun katak durante iha produsaun ba prova arguidu konfesa faktu hotu iha
akuzasaun no arrepende ona nia hahalok. Defeza haktuir tan katak foin primeiravés halo
krime hasoru nia feen, promete sei la halo tan hahalok hanesan hasoru ofendida iha
futuru, dame malu ona ho ofendida, oan na’in rua(2), servisu hanesan toos na'’in laiha
rendimentu kada fulan no arguidu mak iha responsabilidade ba iha nia familia.

Desizaun

Depoisde avalia ba faktu sira hotu no tribunal konsidera faktu provadu sira mak hanesan
iha 10 Dezembru 2024, iha oras tuku 18:00 lokraik, bainhira ofendida foti arguidu nia
telefone hodi hare numeru, nune’e arguidu hirus tuir ofendida hosi kotuk lori liman rua
dudu ofendida monu ba iha rai no bainhira ofendida hamriik fali no arguidu kontinua buti
tan dala ida iha ofendida nia ibun rezulta ofendida sofre moras. Tribunal prova liu tan
katak aktu violensia ne’e konfirmadu ho relatétiu médiku hosi Pradet no fotografia kona-
ba aktu violénsia ne’e hasai hosi polisia-VPU.

Bazeia ba faktu provadu hirak ne’e hotu no tetu ba aktu krime ne’ebé mak hatodan no
hakaman arguidu nia responsabilidade kriminal, nune’e tribunal konklui prosesu ne’e no
kondena arguidu ho pena multa US$60 ne’ebé kada loron arguidu selu US$1.00 durante
loron 60. Aliende ne’e, tribunal mos aplika pena alternativa ba arguidu durante loron 40
bainhira arguidu lakumpri desizaun hosi tribunal primeira instansia ne’e.

3. Krime ofensa ba integridade fizika simples ho natureza VD

NuU. Prosesu : 0024/24 . OEPSB
Kompozisaun Tribunal : Singular

Juis : Dr. Evangelino Belo
Prokurador : Dr. Claudino do Rosario
Defeza : Dr. Calisto Tout

Desizaun : Pena multa US$30.00



Iha 04 Jullu 2025, Tribunal Judisial Primeira Instansia Oekusi prezide leitura sentensa ba
krime ofensa ba integridade fizika simples ho natureza VD ne’ebé envolve arguidu CC ho
nia feen FTS hasoru sira nia inan JS (Arguidu Carlos nia inan hahoris no ho arguida
Fadila hanesan nia tian), iha RAEOA.

Akuzasaun Prokuradér

Prokurador akuza katak iha 17 Outubru 2024 maizumenus iha oras tuku 17:00 lokraik, iha
altura ne’e arguidu halo kafe hemu mesak de’it labolu ofendida hodi mosu diskusaun
entre ofendida ho arguidu no arguida too arguida fadila kaer metin tiha ofendida nia liman
hodi arguidu carlos lori liman parte loos basa ofendida dala ida iha hasan parte loos no
dala ida iha hasan parte karuk rezulta ofendida sofre moras. Tuir mai arguidu carlos
kontinua tuku tan dala ida iha ofendida nia ulun parte karuk rezulta ofendida sofre moras
iha ulun. Kazu ne’e aneksa hamutuk ho relatétiu médiku hosi Centru Saude Pasabe no
fotografia kona-ba aktu violénsia ne’e hasai hosi polisia-VPU.

Prokuradoér akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 prizaun ka multa, konjuga ho artigu 2, 3(c), 35(b)
no 36 LKVD.

Produsaun ba prova sira

Iha julgamentu, arguidu ho arguida konfesa faktu integralmente no depoisde
akontesimentu arrepende ona ba sira nia hahalok. Arguidu ho arguida deklara liu tan
katak diak malu ona ho ofendida nu’udar sira nia inan, foin primeiravés halo krime hasoru
nia sira nia inan mai hatan iha tribunal, servisu hanesan toos na’in laiha rendimentu fiksu
kada fulan, arguida servisu hanesan dona decasa laiha rendimentu fiksu kada fulan, sira
iha oan na’in ida (1), promete iha futuru sei lahalo ona krime hasoru sira nia inan ka ema
seluk, depoisde akontesimentu too agora sei hela hamutuk nafatin ho ofendida laiha ona
problema seluk tan hela iha uma rasik no arguidu mak iha responsabilidade ba iha nia
familia inklui ofendida rasik.

Aliende ne’e, ofendida kontinua konfrma faktu sira hotu iha akuzasaun no deklara katak
depoisde akontesimentu too agora sira diak malu ona no arguidu ho arguida sei hela
hamutuk nafatin ho ofendida too agora.

Alegasaun final

Prokurador konsidera hahalok arguidu ho arguida priense duni elementu krime ofensa ba
integridade fizika simples ho natureza VD tuir faktu sira ne’ebé hakerek ona iha
akuzasaun. Prokurador reforsa liu tan katak kazu krime violensia domestika rejista aas
iha RAEOA kompara ho munisipiu sira seluk no arguidu ho arguida halo aktu ne’e hasoru
de’it sira nia inan ne’ebé tuir lolos arguidu ho arguida mak sai seguransa diak ba ofendida
maibe pelu kontrariu sira mak komete fali krime hasoru ofendida. Tanba ne’e, prokurador
husu ba tribunal atu aplika pena multa loron 80 no kada loron arguidu/a sei selu US$1.00
durante loron 80 ba kada arguidu ho arguida.

Entretantu, hosi parte defeza husu ba tribunal atu aplika pena ne’ebé adekuadu tuir
arguidu ho arguida sira nia sala ho konsiderasaun sira, durante iha produsaun ba prova
arguidu/a konfesa faktu integralemnete no arrepende ona ba sira nia hahalok. Defeza
haktuir tan katak antes julgamentu arguidu/a ho ofendida diak malu ona, foin primeiravés
halo krime hasoru sira nia inan mai hatan iha tribunal, servisu hanesan toos na’in no dona



decasa laiha rendimentu fiksu kada fulan, oan na’in ida (1), hela iha uma rasik no
arguidu/a mak iha responsabilidade ba iha nia familia.

Desizaun

Depoisde avalia ba faktu sira hotu no tribunal konsidera faktu provadu sira hanesan iha
17 Outubru 2024 maizumenus iha oras tuku 17:00 lokraik, iha altura ne’e arguidu halo
kafe hemu mesak de’it labolu ofendida hodi mosu diskusaun entre ofendida ho arguidu
no arguida too arguida fadila kaer metin tiha ofendida nia liman hodi arguidu carlos lori
liman parte loos basa ofendida dala ida iha hasan parte loos no dala ida iha hasan parte
karuk rezulta ofendida sofre moras. Tribunal mos prova liu tan katak arguidu carlos
kontinua tuku tan dala ida iha ofendida nia ulun parte karuk rezulta ofendida sofre moras
iha ulun no aktu violensia hirak ne’e hotu konfirma mos iha relatétiu médiku hosi Centru
Saude Pasabe no fotografia kona-ba aktu violénsia ne’e hasai hosi polisia-VPU.

Bazeia ba faktu provadu hirak ne’e hotu no tetu mos ba sirkunstansia agravantes sira no
atenuantes sira ne’ebé haleu ona iha krime ne’e no tribunal konklui prosesu ne’e no
kondena arguidu ho arguida ho pena multa US$30.00 ne’ebé kada loron arguidu ho
arguida sei selu 0,50 centavus durante loron 60. Aliende ne’e, tribunal mos aplika pena
alternativa ba arguidu ho arguida durante loron 40 iha prizaun bainhira arguidu ho
arguida lakumpri desizaun refere.

4. Krime ofensa ba integridade fizika simples ho natureza VD

NuU. Prosesu : 0027/24. OEPSB
Kompozisaun Tribunal : Singular

Juis : Dr. Evangelino Belo
Prokurador : Dr. Claudino do Rosario
Defeza : Dr. Calisto Tout
Desizaun : Pena multa US$30.00

Iha 07 Jullu 2025, Tribunal Judisial Primeira Instansia Oekusi prezide leitura sentensa ba
krime ofensa ba integridade fizika simples ho natureza violénsia doméstika ne’ebé
envolve arguida EU hasoru nia la’en DN, iha RAEOA.

Akuzasaun Prokurador

Prokurador akuza katak iha 08 Novembru 2024, oras tuku 09:00 dadeer, ofendidu bolu
arguida dehan “mama Obe, f6 hau ai-suak lai, atu hamoos du’ut uma sorin” maibé
arguida la hatan entaun ofendidu tuur hakruk hodi fokit du’ut, derepente arguida lori ai-
suak besi hodi tuda ba ofendidu nia tilun-hun parte karuk rezulta kanek no raan. Tanba
ne’e ofendidu lori ai-suak ba hato’o keixa iha polisa, depois polisia transporta ofendidu ba
Sentru Saude Pasabe hodi hetan tratamentu médiku no simu ai-moruk. Konsekuénsia
hosi arguida nia aktu ne’e rezulta ofendidu hetan kanek nakles iha tilun parte karuk no
durante semana ida foin di’'ak filafali.

Prokurador akuza arguida kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa konjuga ho artigu 2, 3(a), 35(b) no 36
LKVD.

Produsaun ba prova sira
Iha julgamentu arguida deklara katak faktu sira iha akuzasaun ne’e loos hotu, arguida
rekofiese katak ninia hahalok ladi'ak, arrepende ona ba nia hahalok, depoisde



akontesimentu laiha tan problema ruma, promete sei la halo tan iha futuru no foin
primeiravés mai hatan iha tribunal.

Prokurador husu ba tribunal atu presinde ofendidu tanba arguidu konfesa integralmente
ba faktu, parte defeza laiha opozisaun, nune’e tribunal hatun despaixu hodi presinde
ofendidu.

Alegasaun final

Prokurador haktuir katak perante tribunal singular arguida konfesa integralmente ba faktu,
nune’e arguida nia aktu prense elementu subjetivu no objetivu, faktu provadu bazeia ba
arguida nia konfisaun, di'ak malu ona, arrepende, promete ba oin sei la halo tan no foin
primeiravés mai hatan iha tribunal nune’e parte prokuradér husu atu aplika pena multa
loron 60 no kada loron arguisu sei selu US$1.00.

Entretantu parte defeza haktuir katak arguida konfesa integralmente katak halo duni
agresaun, depoisde akontesimentu di'ak malu ona, arrepende no promete ba oin sei la
halo tan nune’e defeza husu pena ne’ebé adekuadu.

Desizaun
Deposide avalia ba faktu hotu, tribunal konsidera faktu sira iha akuzasaun ne’e loos hotu
bazeia ba arguida nia konfisaun.

Bazeia ba faktu provadu ne’e no tetu mos ho sirkusntansia atenuante hanesan depoisde
akontesimentu di'ak malu ona, to’o agora la baku tan, arrepende, promete sei la halo tan
iha futuru no foin primeiravés mai hatan iha tribunal, nune’e tribunal konklui prosesu ne’e
hodi kondena arguida ho pena multa US$30.00 ne’ebé kada loron arguida sei selu 0,50
centavus durante loron 60. Aliende ne,e mos tribunal fiksa pena alternativa durante loron
40 prizaun bainhira arguida la kumpri pena multa refere.

5. Krime ofensa ba integridade fizika simples ho natureza VD

Nu. Prosesu : 0012/24.OEOSL
Kompozisaun Tribunal : Singular

Juis : Dr. Evangelino Belo
Prokurador : Dr. Claudino do Rosario
Defeza : Dr. Calisto Tout
Desizaun : Absolve

Iha 07 Jullu 2025, Tribunal Judisial Primeira Instansia Oekusi prezide julgamentu no
leitura sentensa imediata ba krime ofensa ba integridade fizika simples ho natureza VD
ne’ebé envolve arguidu Paulo Obe hasoru nia feen Domingas Ulan, iha RAEOA.

Akuzasaun Prokurador

Prokuraddr akuza katak iha 20 Outubru 2024 maizumenus iha oras tuku 04:00
madrugada, iha altura ne’e ofendida ho Thomas da Costa kombina malu hodi ba iha mota
laran ho distansia metru 250 hanesan ne’e hosi sira nia uma lisan. lha mota laran,
ofendida ho Thomas da Costa halo hela relasaun seksual no derepende ofendida nia
laen arguidu haksoit tun ba mota laran direitamente lori liman karuk hodi kaer ofendida
nia brasu parte karuk hodi hit sae, depois arguidu uza liman parte loos tuku dala tolu iha
ofendida nia kotuk laran no tuku dala rua iha ofendida nia liman brasu parte karuk rezulta



ofendida sofre moras. Kazu ne’e aneksa hamutuk ho relatétiu médiku hosi Pradet no
fotografia kona-ba aktu violénsia ne’e hasai hosi polisia-VPU.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 prizaun ka multa, konjuga ho artigu 2, 3(a ), 35(b)
no 36 LKVD.

Produsaun ba prova sira

Iha julgamentu, arguidu konfesa faktu faktu parsialente katak arguidu la-tuku dala tolu iha
ofendida nia kotuk laran no la-tuku dala rua iha ofendida nia liman brasu parte karuk.
Arguidu haktuir tan katak ba faktu sira sel-seluk arguidu konfesa integralmente loos hotu,
sedauk diak malu tanba depoisde akontesimentu too agora arguidu ho ofendida moris
keta-ketak ona (divorsiu), foin primeiravés mai hatan iha tribunal, servisu hanesan toos
na’in laiha rendimentu fiksu kada fulan, oan na’in lima (5) no agora arguidu hela ho nia
oan na’in rua no ofendida hela ho sira nia oan na’in tolu, hela iha uma rasik no arguidu
agora hola ona feto seluk.

Aliende ne’e, ofendida haktuir katak arguidu hanesan ofendida nia laen no momentu ne’e
ofendida halo hela relasaun seksual ho Thomas da Costa iha mota laran, nune’e arguidu
toman nia feen ofendida ho Thomas da Costa lori liman loos kaer ofendida no liman
karuk kaer Thomas da Costa. Momentu ne’e ofendida ho Thomas da Costa halo hela
relasaun seksual. Ofendida haktuir tan katak momentu ne’e arguidu latuku ofendida
maibé tanba iha mota laran mak hisik malu too monu hodi ida-ida halai namkari.

Alegasaun final

Prokurador akuza arguidu tanba iha inisiu iha prokuraddr bainhira halo diligensia no
ofendida rasik mak hato’o deklarasaun falsa ba prokuradér, nune’e too tribunal ofendida
rasik mak nega fali faktu ne’ebé nia rasik hato’o ona iha prokuradér hodi husu ba tribunal
atu absolve arguidu hosi prosesu ne’e bazeia ba deklarasaun hosi ofendida.

Entretantu, hosi parte defeza husu ba tribunal atu absolve arguidu hosi prosesu ne’e
tanba faktu sira ne’ebé prokuradér akuza ba arguidu laloos tanba arguidu rasik deklara
ne’ebé reforsa tan hosi ofendida rasik ne’ebé hateten katak iha momentu ne’e arguidu
lahalo agresaun fizika hasoru nia eis feen ofendida.

Desizaun

Depoisde avalia ba faktu sira hotu no tribunal konsidera faktu sira iha akuzasaun laloos
hotu tanba faktu pessoal hosi ofendida rasik deklara katak bainhira ofendida ho Tomas
halo hela relasaun seksuak no arguidu toman sira hodi kaer ofendida nia liman ho
thomas maibe sira ida idak silu ann no konsege ida-idak halai. Alinede ne’e, bazeia ba
ofendida nia deklarasaun katak iha momentu ne’ebé arguidu lahalo agresaun hasoru
ofendida maibé ofendida rasik mak momentu ne’e sei trauma ho situasaun ne’e hodi
hatoo deklarasaun laloos iha prokurador.

Bazeia ba faktu sira ne’ebé produs durante iha produsaun ba prova no sirkustansia hot-
hotu ne’ebé haleu ona iha krime ne’e no tribunal konklui prosesu ne’e no absolve arguidu
hosi aktu krime ne’e tanba ofendida rasik hanesan faktu pessoal ba iha prosesu ne’e
deklara katak arguidu lahalo agresaun fizika hasoru ofendida.



6. Krime ofensa ba integridade fizika simples ho natureza VD (Paul)

Nu. Prosesu : 0001/25.0EOSL
Kompozisaun Tribunal : Singular

Juis : Dr. Evangelino Belo
Prokurador : Dr. Claudino do Rosario
Defeza : Dr. Calisto Tout
Desizaun : Pena multa US$45.00

Iha 08 Jullu 2025, Tribunal Judisial Primeira Instansia Oekusi prezide julgamentu no
leitura sentensa imediata ba krime ofensa ba integridade fizika simples ho natureza VD
ne’ebé envolve arguidu AE hasoru nia feen TC, iha RAEOA.

Akuzasaun Prokuradér

Prokurador akuza katak iha 10 Janeiru 2025 maizumenus iha oras tuku 07:30 dader, iha
altura ne’e arguidu fai hela batar no husu ofendida atu hamoos lai batar mak ba toos
maibé ofendida rezeita hodi arguidu hirus lori liman parte loos hodi basa dala rua iha
ofendida nia hasan parte karuk no dala ida iha hasan parte loos rezulta ofendida sofre
moras. Lato’o iha ne’e de’it, arguidu kontinua uja liman loos hodi silu ofendida nia liman
fuan rezulta ofendida nia liman fuan parte loos naksala no moras. Kazu ne’e aneksa
hamutuk ho relatétiu médiku hosi Centru Saude Oesilo no fotografia kona-ba aktu
violénsia ne’e hasai hosi polisia-VPU.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 prizaun ka multa, konjuga ho artigu 2, 3(a ), 35(b)
no 36 LKVD.

Produsaun ba prova sira

Iha julgamentu, arguidu konfesa faktu integralemnete no depoisde akontesimentu
arrepende ona nia hahalok. Arguidu deklara liu tan katak diak malu ona ho ofendida, foin
primeiravés halo krime hasoru nia feen mai hatan iha tribunal, servisu hanesan toos na'’in
laiha rendimentu fiksu kada fulan, oan na’in lima (5), hela iha uma rasik no arguidu mak
iha responsabilidade ba iha nia familia.

Prokuradér husu ba tribunal atu presinde deklarasaun hosi ofendida no hosi parte defeza
laiha opsaun seluk, nune’e tribunal bazeia ba pedidu ne’e hodi presinde deklarasaun hosi
ofendida tanba durante iha produsaun ba prova arguidu rasik konfesa.

Alegasaun final

Prokurador konsidera hahalok arguidu priense duni elementu krime ofensa ba integridade
fizika simples ho natureza VD tuir faktu sira ne’ebé hakerek ona iha akuzasaun.
Prokurador reforsa liu tan katak kazu krime violensia domestika rejista aas iha RAEOA
kompara ho munisipiu sira seluk. Tanba ne’e, prokuradér husu ba tribunal atu aplika pena
multa ba arguidu loron 100 no kada loron arguidu selu US$1.00, nu’udar prevensaun ida
ba arguidu atu la repete hikas ninia hahalok ne’e hasoru ofendida no ema seluk labele
halo tuir arguidu nia hahalok iha futuru.

Entretantu, hosi parte defeza husu ba tribunal atu aplika pena ne’ebé adekuadu tuir
arguidu nia sala ho konsiderasaun sira, durante iha produsaun ba prova arguidu konfesa
faktu integralemnete no depoisde akontesimentu arrepende ona nia hahalok. Defeza
haktuir tan katak antes julgamentu arguidu ho ofendida diak malu ona, foin primeiravés



halo krime hasoru nia feen mai hatan iha tribunal, servisu hanesan toos na’in laiha
rendimentu fiksu kada fulan, oan na’in lima (5), hela iha uma rasik no arguidu mak iha
responsabilidade ba iha nia familia.

Desizaun

Depoisde avalia ba faktu sira hotu no tribunal konsidera faktu provadu sira hanesan; iha
10 Janeiru 2025 maizumenus iha oras tuku 07:30 dader, arguidu lori duni liman parte loos
hodi basa dala rua iha ofendida nia hasan parte karuk no dala ida iha hasan parte loos
rezulta ofendida sofre moras. Depoisde ida ne’e, arguidu kontinua uja liman loos hodi silu
ofendida nia liman fuan rezulta ofendida nia liman fuan parte loos naksala no moras.
Tribunal prova liu tan katak faktu hirak ne’e hotu reforsa mos ho relatétiu médiku hosi
Centru Saude Oesilo no fotografia kona-ba aktu violénsia ne’e hasai hosi polisia-VPU.

Bazeia ba faktu provadu hirak ne’e hotu no tetu mos ba aktu krime ne’ebé mak hatodan
no hakaman arguidu nia responsabilidade kriminal. Nune’e tribunal konklui prosesu ne’e
no kondena arguidu ho pena multa US$45.00 no kada loron arguidu sei selu 0,75
centavus durante loron 60. Aliende ne’e, tribunal mos aplika pena alternativa ba arguidu
durante loron 40 iha prizaun bainhira arguidu lakumpri desizaun hosi primeira inatansia
ne’e.

7. Krime ofensa ba integridade fizika simples ho natureza VD

NuU. Prosesu :0177/24.OESIC
Kompozisaun Tribunal : Singular

Juis : Dr. Benjamin Barros
Prokuradoér : Dr. Claudino do Rosario
Defeza : Dr. Calisto Tout
Desizaun : Pena multa US$60.00

Iha 08 Jullu 2025, Tribunal Judisial Primeira Instansia Oekusi prezide leitura sentensa ba
krime ofensa ba integridade fizika simples ho natureza VD ne’ebé envolve arguidu JC
hasoru nia feen NA, iha RAEOA.

Akuzasaun Prokurador

Prokurador akuza katak 14 Outubru 2024 maizumenus iha oras tuku 11:30 kalan, iha
altura ne’e arguidu toba ona no ofendida foti arguidu nia telefone hare foto sira hodi
deskomfia arguidu amante ho feto seluk, nune’e arguidu hader deskute malu too arguidu
hirus tuku ofendida dala ida iha brasu parte loos no buti dala ida iha ofendida nia kakorok
rezulta ofendida sofre moras. Kazu ne’e aneksa hamutuk ho relatétiu médiku hosi Pradet
no fotografia kona-ba aktu violénsia ne’e hasai hosi polisia-VPU.

Prokuradoér akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 prizaun ka multa, konjuga ho artigu 2, 3(a), 35(b)
no 36 LKVD.

Produsaun ba prova sira

Iha julgamentu, arguidu konfesa faktu sira integralmente no deklara katak arrepende ninia
hahalok. Arguidu més deklara katak di'ak malu ona ho ofendida kontinua moris hamutuk
nafatin iha uma ida, foin primeiravés halo krime hasoru ofendida nu’udar arguidu nia feen,
hola malu ho ofendidu iha tinan 2020, aon na’in ida (1) no promete sei la repete ninia
hahalok ne’e hasoru ofendida ka ema seluk iha futuru. Arguidu haktuir més katak serbisu



nu’udar toos na’in laiha rendimentu fiksu kada fulan no arguidu mak iha responsabilidade
ba iha nia familia.

Alende ne’e, ofendida nu’udar arguidu nia feen kontinua konfirma faktu sira hotu iha
akuzasaun no deklara katak depoisde akontesimentu arguidu ho ofendida diak malu
kedas too agora moris hamutuk nafatin iha uma ida laiha tan problema seluk.

Alegasaun final

Prokuradér konsidera hahalok arguidu priense duni elementu krime ofensa ba integridade
fizika simples rua ho natureza VD tuir faktu sira ne’ebé hakerek ona iha akuzasaun.
Prokurador reforsa liu tan katak krime violensia domestika rejista aas iha rejiaun oekusi
kompara ho munisipiu seluk. Tanba ne’e, prokuradér husu ba tribunal atu aplika pena
multa ba arguidu loron 90 no kada loron arguidu selu US$1.00, nu’udar prevensaun ida
ba arguidu atu la repete hikas ninia hahalok ne’e hasoru ofendida na’in rua no ema seluk
labele halo tuir arguidu nia hahalok iha futuru.

Entretantu, hosi parte defeza husu ba tribunal atu aplika pena ne’ebé adekuadu tuir
arguidu nia sala ho konsiderasaun sira katak durante iha produsaun ba prova arguidu
konfesa faktu sira integralmente no deklara katak arrepende ninia hahalok. Defeza afirma
liu tan katak di’ak malu ona ho ofendida kontinua moris hamutuk nafatin iha uma ida, foin
primeiravés halo krime hasoru ofendida nu’udar arguidu nia feen, hola malu ho ofendidu
iha tinan 2020, aon na’in ida (1), promete sei la repete ninia hahalok ne’e hasoru ofendida
ka ema seluk iha futuru, serbisu nu’udar toos na'’in laiha rendimentu fiksu kada fulan no
arguidu mak iha responsabilidade ba iha nia familia.

Desizaun

Depoisde avalia ba faktu sira hotu no tribunal konsidera faktu provadu sira mak hanesan
iha 14 Outubru 2024 maizumenus iha oras tuku 11:30 kalan, bainhira arguidu toba ona
no ofendida foti arguidu nia telefone hare foto sira hodi deskomfia arguidu amante ho feto
seluk, nune’e arguidu hader fali deskute malu too arguidu hirus tuku duni ofendida dala
ida iha brasu parte loos no buti dala ida iha ofendida nia kakorok rezulta ofendida sofre
moras. Tribunal prova liu tan katak aktu violensia ne’e konfirmadu ho relatétiu médiku
hosi Pradet no fotografia kona-ba aktu violénsia ne’e hasai hosi polisia-VPU.

Bazeia ba faktu provadu hirak ne’e hotu no tetu ba aktu krime ne’ebé mak hatodan no
hakaman arguidu nia responsabilidade kriminal, nune’e tribunal konklui prosesu ne’e no
kondena arguidu ho pena multa US$60 ne’ebé kada loron arguidu selu US$1.00 durante
loron 60. Aliende ne’e, tribunal mos aplika pena alternativa ba arguidu durante loron 40
bainhira arguidu lakumpri desizaun hosi tribunal primeira instansia ne’e.

8. Krime ofensa ba integridade fizika simples no danu simples

NuU. Prosesu : 0029/24. PDOEC
Kompozisaun Tribunal : Singular

Juis : Dr. Evangelino Belo
Prokurador : Dr. Claudino do Rosario
Defeza : Dr. Afonso Fatima Gomes

Desizaun : Omologa pedidu dezisténsia keixa



lha 09 Jullu 2025, Tribunal Judisial Primeira Instansia Oekusi prezide julgamentu
tentativu konsiliasaun ba krime ofensa ba integridade fizika simples no danu simples
ne’ebé envolve arguida MJdC hasoru ofendida OM, iha RAEOA.

Akuzasaun Prokurador

Prokurador akuza katak iha 08 Novembru 2024, haleu tuku 18:30 kalan, ofendida tein
hela hahan iha uma, derepente arguida ba iha ofendida nia hela fatin hodi hakilar dehan
“feto puta, feto faan an” no tolok ofendida. Depois arguida kontinua la’o tama ba ofendida
nia uma-laran direitamente uza liman rua hodi kaer ofendida nia faru depois hodi rakut
rezulta ofendida faru nakles. Hafoin arguida kontinua rakut ofendida nia kanuruk no liman
kabun parte loos rezulta kanen nakles.

Prokuraddér akuza arguida kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no artigu 258 KP kona-ba danu simples
ho moldura penal to’o tinan 3 ka multa.

Produsaun ba prova sira

Bazeia ba artigu 262 KPP kona-ba tentativa ba konsiliasaun ba kazu krime sira ho
natureza semi-publiku, nune’e antes tama ba prosesu produsaun ba prova sira, juis halo
tentativa konsiliasaun.

Iha prosesu konsiliasaun ne’e, ofendida hakarak deziste ninia keixa hasoru arguida
maibé husu atu arguida labele repete tan ninia hahalok iha futuru no arguida més aseita
ho ofendida nia pedidu ne’e no promete sei la repete tan sira ninia hahalok ne’e iha
futuru.

Alegasaun final
Prokuraddr no defeza konkorda ho parte rua nia akordu ne’e no husu ba tribunal atu
omologa prosesu ne’e.

Desizaun
Bazeia ba akordu hosi parte sira no pedidu dezisténsia keixa hosi ofendida, nune’e
tribunal konklui prosesu ne’e no omologa pedidu dezisténsia keixa refere.

9. Krime ofensa korporal resiproka

Nu. Prosesu : 0002/25. OEPSB

Kompozisaun Tribunal : Singular

Juis : Dr. Evangelino Belo

Prokurador : Dr. Claudino do Rosario

Defeza : Dr. Afonso Fatima Gomes
Desizaun : Omologa pedidu dezisténsia keixa

Iha 09 Jullu 2025, Tribunal Judisial Primeira Instansia Oekusi prezide julgamentu
tentativa konsiliasaun ba krime ofensa korporal resiproka ne’ebé envolve arguidu TP no
ML, iha Aldeia Naetuna, Suku Abani, Sub-rejiaun Pasabe, iha RAEOA.

Akuzasaun Prokuradér

Prokurador akuza katak iha 27 Janeiru 2025, iha oras tuku 19:00 kalan, iha momentu
ne’e ofendida ML foin fila hosi vizita inan-aman, arguidu TP husu ofendida katak “ita nia
inan-aman husik ona ita, mak ita mosu mai ona?” ofendida hatan arguidu katak “ita forma



ona uma-Kain, ita tenke serbisu maka’as hodi forma feen ho oan” ho ida ne’e arguidu
nervozu hodi tebe dala ida iha ofendida nia kelen parte karuk kauza moras no monu ba
rai, buti kakorok kauza moras, basa dala barak iha ulun kauza moras, tata liman parte
karuk kauza mean, bubu no moras no sama dala rua iha kabun kauza moras. Arguida ML
dada tun ofendidu TP nia kalsa kauza molik.

Depoisde akontesimentu ne’e ofendida ML ba hato’o keixa iha PNTL eskuadra Pasabe
no polisia akompana ofendida ba halo tratamentu iha Sentru Saude Pasabe.

Prokuraddér akuza arguidu no arguida kontra artigu 151 KP kona-ba ofensa korporal
resiproka ho moldura penal to’o tinan 2 ka multa.

Produsaun ba prova sira

Bazeia ba artigu 262 KPP kona-ba tentativa ba konsiliasaun ba kazu krime sira ho
natureza semi-publiku, nune’e antes tama ba prosesu produsaun ba prova sira, juis halo
tentativa konsiliasaun.

Iha prosesu konsiliasaun ne’e, arguidu ho arguida konkorda atu dame malu de'it sein ho
kondisaun ruma ba malu. Ho nune’e, ofendidu ho ofendida husu ba tribunal atu deziste
tiha sira nia keixa kontra malu no promete sei la repete tan sira nia hahalok ne’e iha
futuru.

Alegasaun final
Prokurador no defeza konkorda ho parte rua nia akordu ne’e no husu ba tribunal atu
omologa prosesu dezisténsia keixa ne’e.

Desizaun

Bazeia ba akordu hosi parte sira no pedidu dezisténsia keixa hosi ofendidu ho ofendida,
nune’e tribunal konklui prosesu ne’e no omologa pedidu dezisténsia keixa refere sein
kondisaun ruma ba malu tanba parte sira antes mai iha tribunal, sira dame malu ona.

10. Krime ofensa ba integridade fizika simples ho natureza VD

Nu. Prosesu : 0104/24. OEPMK

Kompozisaun Tribunal : Singular

Juis : Dr. Evangelino Belo

Prokurador : Dr. Claudino do Rosario

Defeza : Dr. Afonso Fatima Gomes

Desizaun : Pena prizaun tinan 2 suspende ba tinan 3 ho dever adisional

Iha 10 Jullu 2025, Tribunal Judisial Primeira Instansia Oekusi prezide leitura sentensa ba
krime ofensa ba integridade fizika simples ho natureza VD ne’ebé envolve arguidu PO
hasoru nia feen RO, iha RAEOA.

Akuzasaun Prokuradér

Prokurador akuza katak iha 01 Novembru 2024, oras tuku 03:00 madrugada, ofendida ho
arguidu fila hosi mate uma, bainhira to’o uma, arguidu husu para atu filafali hodi foti osan
US$2.00 iha nia primu maibé ofendida la hatan entaun sira nain rua ko’alia hatan malu.
Tanba ofendida ko’alia ibun boot, entaun arguidu nervozu hodi dudu ofendida ba iha
kama-leten depois arguidu tur iha ofendida nia kabun letan no uza liman rua hodi buti



ofendida nia kakorok, ofendida hatete ba arguidu dehan “labele buti hau hanesan ne’e”,
maibé arguidu hatan “kalan ne’e hau tenke buti mate o” hafoin ko’alia tiha hanesan ne’e
arguidu lao sai tiha. Maibé ofendida hatete ba arguidu dehan “karik o atu ba hola feto ka
atu ba toba ho feto seluk, ba toba ba, labele buti hau hanesan ne’e” hafoin rona ida ne’e
arguidu ba fali uza liman uza liman rua hodi buti tan ofendida nia kakorok ba dala rua,
ofendida tanis mak arguidu husik.

Hafoin husik tiha arguidu ba toba iha dapur, maibé ofendida sei ko’alia nafatin liafuan
hanesan, entaun arguidu hadeer hodi tama fali ba kuartu-laran hodi buti tan ofendida nia
kakorok ba dala tolu hodi dudu rabat ba armariu, nune’e ofendida tata arguidu nia hirus-
matan, entaun arguidu kaer fali ofendida nia liman parte karuk hodi silu rezulta naksalak
no halo ofendida monu rabat ba iha armariu, depois arguidu kontinua atu buti ofendida
nia kakorok, maibé ofendida tanis hakilar entaun arguidu ba tiha nia inan-aman nia uma.
Konsekuénsia hosi arguidu nia aktu ne’e rezulta ofendida sente moras iha nia kakorok no
liman naksalak.

Prokurador akuza arguida kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa konjuga ho artigu 2, 3 (a), 35 (b) no 36
LKVD.

Produsaun ba prova sira

Iha julgamentu arguidu deklara katak faktu sira iha akuzasaun ne’e loos hotu, depoisde
akontesimentu ofendida hela iha uma Mahon durante loron tolu no fila ba uma di’ak malu
ona, la baku tan ofendia to’o agora, arguidu deklara moés katak hahalok baku ne’e ladi’ak,
arrepende no promete sei la baku tan ofendida iha futuru.

Alénde ne’e, ofendida mos konfirma katak depoisde akontesimentu di’ak malu ona no
arguidu la baku tan ofendida to’o agora, ofendida deklara més katak antes ne’e ofendida
keixa ona arguidu maibé iha sa tinan mak ofendida la lembra ona.

Alegasaun final

Prokurador kaltuir katak arguidu konfesa sein rezerva katak faktu sira iha akuzasaun loos
hotu, arguidu nia aktu ne’e prense elementu objetivu no subjetivu, antes arguidu mai
hatan ona iha tribunal, depoisde akontesiemntu sira kontinua moris hamutuk, nune’e atu
halo prevensaun mak prokuradér husu pena multa loron 120, kada loron selu US$1.00.

Entretantu parte defeza haktuir katak faktu iha akuzasaun provadu hotu bazeia ba
arguidu konfisaun integralmente, arrepende, arguidu mak responsavel ba familia no
tanba iha provokasaun hosi ofendida mak mosu agresaun nune’e defeza husu justisa.

Desizaun

Depoisde avalia faktu hotu, tribunal konsidera faktu iha akuzasaun provadu hotu bazeia
ba arguidu nia konfisaun integralmente. Provadu méds katak antes ne’e arguidu mai hatan
iha tribunal ba krime maus tratus ba koénjuje no altera ba ofensa ba integridade fizika
simples ho natureza VD ho Nu. Prosesu 0036/21 OESIC, iha 21 Fevereiru 2022, tribunal
kondena ho pena prizaun tinan 1 fulan 3 suspende ba tinan 2 nomos ba krime ofensa ba
integridade fizika simples ho natureza VD ho Nu. Prosesu 0033/21 OESIC tribunal
kondena arguidu iha 17 Jufiu 2022 ho pena multa. US$60.00.



Bazeia ba faktu provadu ne’e no tetu mos ho sirkustansia agravante hanesan arguidu nia
agresaun grave, arguidu iha intensaun halo agresaun hasoru ofendida no sirkunstansia
atenuante hanesan arguidu konfesa integralmente, arrepende, arguidu mak responsavel
ba familia nune’e tribunal konklui prosesu ne’e no kondena ho pena prizaun tinan 2
suspende ba tinan 3 ho devér adisonal kada fulan arguidu sei hamoos Sede Suku Costa
iha inisiu fulan durante tinan ida.

11. Krime ofensa korporal resiproka

Nu. Prosesu : 0114/24. OEPMK

Kompozisaun Tribunal : Singular

Juis : Dr. Evangelino Belo

Prokurador : Dr. Claudino do Rosario

Defeza : Dr. Afonso Fatima Gomes
Desizaun : Omologa pedidu dezistensia keixa

Iha 18 Jullu 2025, Tribunal Judisial Primeira Instansia Oekusi prezide leitura sentensa ba
krime ofensa korporal resiproka ne’ebé envolve arguidu LdC hasoru ofendida JdC, iha
RAEOA.

Akuzasaun Prokurador

Prokuardor akuza katak iha 08 Nevembru 2024, haleu oras tuku 19:00 kalan, ofendida ba
iha arguidu nia hela fatin kost no deskobre arguidu hela hamutuk ho feto seluk iha kost
ida, tanba ne’e arguidu nervozu hodi dudu ofendida halo ofendida monu tun ba rai rezulta
ofendida nia ain-tuur okos parte karuk kanek no raan. Motivu arguidu halo agresaun fiziku
hasoru ofendida tanba ofendida kaer toman arguidu hela hamutuk ho feto seluk iha kost
ida. Konsekuénsia hosi arguidu nia aktu ne’e rezulta ofendida sofre kanek no moras iha
ain-tuur parte karuk no ofendida ba halo tratamentu iha Ospital Referal Oekusi.

Antes ne’e, prokurador akuza arguidu kontra artigu 145 KP kona-ba ofensa ba
integridade fizika simples ho moldura penal to’o tinan 3 ka multa konjuga ho artigu 2,
3(a), 35(b) no 36 LKVD.

Produsaun ba prova sira

Iha julgamentu arguidu deklara katak faktu iha akuzasaun ho motive loos hotu, momentu
ne’eba ofendida mai hosi Dili mosu derepente iha arguidu nia kost atu rakut malu ho
arguidu nia amante mak arguidu dudu neneik ho intensaun atu prevene labele hamosu
problema seluk, depoisde akontesimentu liu semana rua rezolve tuir kultura hodi f6 sala
ho osan US$500.00, tais feto ida no tais mane ida ba ofendida nia familia, laiha tan
problema ruma, dadaun ne’e kontinua moris hamutuk hanesa feen ho la’en, arrepende,
promete la halo tan iha futuru no foin primeiravés mai hatan iha tribunal.

Alende ne’e ofendia mds konfirma katak iha momentu ne’eba ofendida ho nia oan mai
hosi Dili atu vizita arguidu no bainhira to’o iha arguidu nia kost haree arguidu hela ho feto
seluk nune’e ofendida ho nia oan hakarak atu ba hasoru feto ne’e no husu tuir maibé
arguidu tahan netik mak ofendida ho arguidu dudu malu mak ofendida sama kois no
monu, ain sorin hakneak, ofendida konfirma mds kona-ba rezolve tuir kultura no di'ak
malu ona.

Testemuna MJdC nu’udar arguidu no ofendida nia oan depoimenta katak iha momentu
akontesimentu, testemufia ho ofendida ba arguidu nia kost haree arguidu ho feto seluk



mak testemufia ho ofendida atu husu feto refere, arguidu tahan netik maibé testemuna
konsege tama uma-laran hateke fila haree arguidu ho ofendida dudu malu no arguidu
mak ofendida monu ain sorin hakneak.

Alegasaun final

Prokurador haktuir katak arguidu ho ofendia iha relasaun feen ho la’en no dependensia
ekonomia ba malu, iha altura ofendia ho nia oan feto ba arguidu nia kost haree arguidu
ho feto seluk hela hamutuk, aktu ne’e la respeita nia feen, ofendida ho nia oan nia
intensaun halo konfirmasaun maibé seidauk tama uma-laran, arguidu dudu ofendida halo
monu, iha kazu konkretu ne’e prokurador entende katak arguidu nia aktu ne’e dolu
nesesariu tanba iha provokasaun no motivu hosi arguidu, se amate laiha no momentu
ofendida ba mak laiha feto seluk entaun la mosu problema, arguidu més hatene katak
dudu malu bele monu rezulta moras no kanek tanba ne’e prokuradoér husu ba tribunal atu
aplika pena multa durante loron 80, kada loron selu US$1.00.

Entretantu parte defeza haktuir katak iha produsaun ba prova, faktu ne’ebé mosu hatudu
katak arguidu laos dudu monu ofendida maibé momentu ne’eba ofendida atu ba rasta
arguidu nia amante hosi uma-laran maibe la konsege tanba arguidu impede, arguidu
apenas halo impedementu no ofendida mak dudu, ofendida rasik sama kois no monu,
tentemuia dehan halai tama ba uma-laran hateke fila haree ofendida monu, depoide
akontese dame malu ona, arguidu hadi’ak ona danu material no danu moral, defeza
entende katak faktu integra ba ofensa ba integridade resiproka tanba laiha elementu
objetivu nune’e husu atu halo tentativa konsiliasaun no karik tribunal iha hanoin seluk
mak defeza husu aplika pena admoestasaun ba arguidu.

Tribunal halo alterasaun ba kualifikasaun juridiku hosi ofensa ba integridade fizika
simples ho natureza VD ba fali ofensa korporal resiproka.

Desizaun

Antes ne’e tribunal konfirma ona ho parte ofendida hakarak deziste nia keixa hasoru
arguidu hanesasan nia la’en no arguidu més konkorda nune’e tribunal konklui porosesus
ne’e hodi omologa pedidu dezisténsia ne’e.

12. Krime ofensa ba integridade fizika simples ho natureza VD

Nu. Posesu : 0098/24. OEPMK

Kompozisaun RTribunal : Singular

Juis : Dr. Evangelino Belo

Prokurador : Dr. Claudino do Rosario

Defeza : Dr. Afonso Fatima Gomes

Desizaun : Pena multa, omologa pedidu dezisténsia keixa no absolve

Iha 18 Jullu 2025, Tribunal Judisial Primeira Instansia Oekusi prezide leitura sentensa ba
krime ofensa ba integridade fizika simples ho natureza VD no ofensa ba integridade fizika
simples ne’ebé envolve arguidu JSA, Agnes Saet Abi no Rosa Timo hasoru ofendida FM,
iha RAEOA.

Akuzasaun Prokuradér

Prokurador akuza katak 17 Outubru 2024, tuku 11:00 dadeer, arguidu JSA buti ofendida
nia kakorok kauza mean no moras. Arguida Agens buti ofendida nia ibun dala ida kauza
moras, buti inus kain dala ida kauza kanek kois no moras. No arguida Rosa rakuit



ofendida nia oin kauza kanek koin no moras. Konsekuénsia hosi arguidu no arguida sira
nia hahalok refefe kauza kanek kois, mean no moras iha ofendida nia isin atinjida.
Depoisde akontesimentu, ofendida ba aprezenta keixa iha eskuadra PNTL Pante
Makasar no polisia akompafia ofendida ba halo tratamentu iha iha Pradet.

Antes ne’e, prokuradér akuza arguidu no arguida sira kontra artigu 145 KP kona-ba
ofensa ba integridade fizika simples ho moldura penal to’o tinan 3 ka multa konjuga ho
artigu 2, 3 (a & ¢) no 35 (b) LKVD.

Produsaun ba prova sira

Iha julgamentu, arguidu JSA deklara katak iha momentu ne’eba ofendida diskuti malu ho
arguida Rosa no habit sira nia oan feto boot nia kakorok halo labarik tanis mak arguidu
husu labarik maibé ofendida buti metin labarik nune’e arguidu buti duni dala ida iha
ofendida nia kakorok hafoin kous tiha labarik hosi ofendida. Arguidu deklara moés katak
iha momentu ne’eba arguidu haree arguida Agnes buti dala ida iha ofendida nia ibun no
inus maibé arguida Rosa diskute malu de’it ho ofendida. Arguidu deklara mods katak
depoisde akontesimentu ofendida ba hela iha uma mahon no sai hosi uma mahon ba liu
Ermera mak kontaktu ba arguidu no fé hatene, to’o agora ofendida seidauk fila, arguidu la
tuir ofendida tanba osan laiha atu selu transporte no simu nafatin ofendida ho nia oan
nain rua.

Arguida Agnes deklara katak buti duni ofendida nia ibun no inus tanba ofendia tolok
arguida nia inan iha ema barak nia oin mak hanesan ona sente moe hodi buti ofendida
nia ibun no inus dala ida mak liman kukun kona halo kanek. Arguida deklara mos katak
arguidu JSA buti ofendida nia kakorok tanba ofendida habit labarik nia kakorok no labarik
tanis arguidu husu maibé ofendida la f6 mak arguidu buti ofendida nia kakorok hafoin
hadau labarik, deklara més katak iha momentu ne’eba arguida Rosa iha duni no sira
diskuti malu maibé liman la kona ofendida.

Arguida Rosa deklara katak antes akontesimentu ofendida duun arguida Rosa foti
ofendida nia telefone no tolok arguida, maibé arguida ko’alia neneik de'’it tanba ema
barak, ofendida ko’alia no tolok arguida agnes nia inan mak arguida Agnes buti ofendida
nia ibun no inus. Arguida deklara més katak iha momentu ne’eba arguidu JSA buti
ofendida nia kakorok tanba ofendida habit nia oan feto boot nia kakorok no doko halo
labarik tanis, arguidu JSA husu maibé ofendida la f6 mak arguidu buti dala ida iha
ofendida nia kakorok hafoin sira hadau labarik hosi ofendida nia liman.

Alende ne’e ofendia deklara katak antes ne’e telefone lakon no ofendida rona katak nia
banin feto mak foti f6 ba nia alin (arguida Rosa), entaun iha momentu akontesimentu,
arguida Agnes atu inagura nia uma lisan, arguida Agnes konvida ofendida no arguida
Rosa ba hotu mak arguida Rosa husu ofendida dehan “o dehan o nia telefone lakon hau
mak naok ka?’ nune’e ofendida ho arguida Rosa diskuti malu maibé liman la kona.
Ofendida mds konfirma katak arguidu JSA buti dala ida nia kakorok liman kukun kona
halo mean no raan tanba ofendida habit sira nia oan feto boot no arguida Agnes buti iha
ofendida nia ibun no inus halo raan. Depoisde akontesiemtnu seidauk di'ak malu tanba
ofendida hein prosesu remata foin fila ba arguidu no perdua ona arguidu no arguida sira.

Alegasaun final
Prokuradér haktuir katak arguidu nain tolu akuzadu ho VD, depoisde produsaun ba prova
hatudu katak arguidu JSA ho ofendida feen ho Ia’en, hela hamutuk no iha dependensia



ekonomia ba malu. Arguidu JSA konfesa buti duni ofendida nia kakorok, prokurador
entrende arguidu nia atuasaun ne’e dolu direitu tanba arguidu iha intensaun hakarak
ofende ofendida, faktu provadu bazeia ba arguidu nia konfirsaun no konfirma hosi
ofendida nune’e prokurador husu ba tribunal atu aplika pena multa loron 100, kada loron
selu US$1.00 ba arguidu JSA. Ba arguida Agnes no Rosa hela ketak no laiha
dependensia ekonémia ba malu, Arguida Agnes konfesa buti ofendida nia ibun halo
kanek no raan tanba ofendida tolok, ba arguida Agnes ho Rosa prokuradér husu atu halo
alterasaun ba ofensa ba integridade fizika simples.

Defeza hakltuir katak iha audénsia julgamentu ne’e provadu katak arguidu Jose mak
ofendia nia la’en, hela hamutuk no dependesia ekonomia ba malu, arguida nain rua la
hela hamutuk no laiha dependensia ekomonia nune’e defeza husu atu absolve arguida
Rosa tanba arguida la lao agresaun ruma no ba arguida Agnes altera ba ofensa ba
integridade fizika simples no omologa. Arguidu Jose buti duni ofendida nia kakorok tanba
atu foti inia oan primeira maibé ofendida la f6 no habit labarik nia kakorok tanba ne’e
arguidu buti ofendida nia kakorok intensaun atu ofendida husik labarik ne’e konfirma mos
hosi arguida sira, defeza entende katak arguidu nia atu ne’e hanesan lejitima defeza no
husu pena ne’ebé kmaan ba arguidu.

Tribunal halo alterasaun ba kaualifikasaun juridiku hosi ofensa ba integridade fizika
simples ho natureza VD ne’ebé komete hosi arguida Agnes ba fali ofensa ba integridade
fizika simples nomds antes ne’e tribunal konfirma ho ofendida katak ofendida perdua ona
arguida Agnes ho hakarak deziste nia keixa hasoru arguida Agnes.

Desizaun

Depoisde avalia faktu hotu, tribunal konsidera faktu provadu katak arguidu JSA buti dala
ida iha ofenida nia kakorok no ofendida Agnes buti iha ofendida nia ibun no inus entuaktu
ba arguida Rosa la halo agresaun hasoru ofendida.

Bazeia ba faktu provadu sira ne’e no tetu moés ho sirkunstansia hatodan no hakmaan
prosesu ne’e nune’e tribunal konkliu prosesu ne’e hodi kondena arguidu JSA ho pena
multa durante loron 60 ne’ebé kada loron arguidu sei selu 0.50 sentavus, total US$30.00,
tribunal mos fiksa pena alternativa durante loron 40 prizaun bainhira arguidu la kumpri
pena multa refere. Enkuatu ba krime ofensa ba integridade fizika ne’e komete hosi
arguida Agnes, ofendida rasik hakarak deziste no arguidu més konkorda nune’ tribunal
omologa pedidu dezisténsia keixa. Ba arguida Rosa, faktu la provadu katak arguida halo
agresaun hasoru ofendida nune’e tribunal konklui hosi absolve arguida Rosa

13. Krime maus-tratus ba konjuje ho natureza VD

Nu. Prosesu : 0261/23.0ESIC
Kompozisaun Tribunal : Kolektivu
Juis : Dr. Evangelino Belo

: Dra. Edite Palmira
: Dr. Benjamin Barros

Prokurador : Dr. Simeao Brites Seixas
Defeza : Dr. Afonso Gomes Fatima
Advogadu Estagiariu : Dr. Jorge Sabas Voctor

Desizaun : Pena tinan 2 suspende ba tinan 2



Iha 28 Jullu 2025, Tribunal Judisial Primeira Instansia Oekusi prezide leitura akordaun ba
krime maus tratus ba konjuje ho natureza VD ne’ebé envolve arguida MLMR hasoru nia
laen MLFM, iha RAEOA.

Akuzasaun Prokurador

Prokurador akuza katak iha 25 Outubru 2023 maizumenus iha oras tuku 19:30 kalan,
arguida uja sinelus ida baku ofendidu dala lima iha ain kabun parte karuk, uja aqua kiik
ida ho nanotak tuda ba ofendidu kona iha kotuk laran, uja bikan fatuk ida, kopu no
kadeira masa ida tuda ba ofendidu maie lakona tanba ofendidu sees ann tiha no rezulta
ofendidu sofre moras. Tuir mai iha 26 Outubru 2023 maizumenus iha oras tuku 21:30
kalan, bainhira ofendidu deskute malu ho arguida iha uma no ofendidu tenta sees-ann ba
iha nia office BNCTL maibe arguida tuir ofendidu hodi lori sinelus ida tuda ba ofendidu iha
kotuk laran, uja kadeira masa ida pertensia kantor nian maibe lakona no kontinua uja
aqua ho been tuda ofendidu kona iha kotuk laran kauza ofendidu sofre moras. Tuir mai
iha 28 Outubru 2023 maizumenus iha oras tuku 12:00 meudia iha sira nia uma, arguida
kontinua uja race cooker, buli bee cook no tasu ida tuda dala ida ba ofendidu maibe
lakonsege kona tanba ofendidu see-ann tiha. Arguida kontinua foti fixal masa ida tuda
dala ida iha ofendidu nia ulun rezulta ofendidu sofre moras. Tuir mai tan iha 28 Outubru
2023 maizumenus iha oras tuku 17:00 lokraik, arguida uja fatuk tuda ofendidu dala ida
kona iha ain tur parte loos rezulta kanek kiik no sofre moras. Kazu ne’e akontese bainhira
arguida ho ofendidu deskute malu kona-ba arguida deskomfia ofendidu amante ho feto
seluk. Kazu ne’e aneksa hamutuk ho relatoriu medidu hosi Ospital Referal Oekusi no
fotografia kona-ba aktu violensia ne’e hasai hosi polisia-VPU.

Prokurador akuza arguidu kontra artigu 154 KP kona-ba krime maus tratus ba konjuje ho
moldura penal tinan 2 to’o tinan 6 prizaun, konjuga ho artigu 2, 3(a ), 35(b) no 36 LKVD.

Produsaun ba prova sira

Iha julgamentu, arguida konfesa faktu integralmente no depoisde akontesimentu arguida
arrepende ona ba nia hahalok. Ba oin arguida sei larepete hikas nia hahalok ne’e iha
futuru hasoru nia laen ka ema seluk, liu loron haat arguida ho ofendida diak malu kedas,
foin primeiravés halo agresaun fizika hasoru nia laen, husu ona deskulpa ba ofendidu no
diak malu ona, oan na'’in tolu (3), servisu hanesan dona decasa laiha rendimentu fiksu
kada fulan, hela iha uma rasik no arguida ho ofendidu mak iha responsabilidade ba iha
sira nia familia.

Prokuraddr husu ba tribunal atu presinde deklarasaun hosi ofendidu no testamufia nomos
hosi parte defeza laiha opozisaun, nune’e tribunal bazeia ba pedidu ne’e no presinde
deklarasaun hosi ofendidu no testamuia rasik ho konsiderasaun sira katak durante iha
produsaun ba prova arguida konfesa faktu integralmente.

Alegasaun final

Prokurador konsidera hahalok arguida provadu priense duni elementu krime maus tratus
ba konjuje ho natureza VD tuir faktu sira ne’ebé hakerek ona iha akuzasaun. Prokurador
reforsa liu tan katak kazu krime violénsia domestika barak liu akontese iha rejiaun oekusi
kompara ho munisipiu sira seluk no tuir lolos arguida lapersija hatudu hahalok violentu
ne’e hasoru ofendidu tanba bele hatun dignidade ofendidu nian nu’udar Direitur iha
BNCTL-RAEOA no pior liu tan arguida estraga sasan ne’ebé pertensia ba BNCTL nian.
Tanba ne’e, prokuradér konsidera faktu hot-hotu iha akuzasaun ne’e loos hotu no husu



ba tribunal atu aplika pena multa ba arguida loron 80 no kada loron arguida selu
US$1.00.

Entretantu iha alegasaun final hosi parte defeza haktuir katak iha produsaun ba prova
arguida rasik konfesa no depoisde akontesimentu arguida arrepende ona ba nia hahalok
no diak malu ona ho nia laen, oan na’in tolu (3) no promete sei larepete hikas nia hahalok
ne’e iha futuru. Nune’e defeza husu ba tribunal atu tetu ba sirkunstansia atenuantes sira
hotu no husu atu aplika pena ne’ebé adekuadu tuir arguida nia sala.

Desizaun

Depoisde avalia ba faktu sira hotu no tribunal konsidera faktu sira ne’ebé hakerek ona iha
akuzasaun ne’e loos hotu. Tribunal prova liu tan katak arguida nia hahalok ne’e konsidera
hanesan dolu direitu tanba ho hakarak rasik halo agresaun fizika hasoru nia laen no
arguida nia hahalok ne’e konsidera priense duni elementu krime maus tratus ba konjuje
hasoru ofendidu.

Bazeia ba faktu provadu sira hotu no tetu mos ba aktu krime ne’ebe mak hatodan no
hakaman arguidu nia responsabilidade kriminal no tribunal konklui prosesu ne’e no
kondena arguida ho pena prizaun tinan rua maibe suspende nia ezekusaun ba tinan rua.

14. Krime omisidiu agravadu

Nu. Prosesu : 0202/24.0OESIC
Kompozisaun Tribunal : Kolektivu
Juis : Dr. Evangelino Belo

: Dra. Edite Palmira
: Dr. Benjamin Barros

Prokurador : Dr. Simeao Brites Seixas
Defeza : Dr. Afonso Gomes Fatima
Advogadu Estagiariu : Dr. Jorge Sabas Voctor
Desizaun : Pena prizaun tinan 15 fulan 6

Iha 28 Jullu 2025, Tribunal Judisial Primeira Instansia Oekusi prezide leitura akordaun ba
krime omisidiu agravadu ne’ebé envolve arguidu Frederico dos Santos Oba hasoru nia
maun Belarmino dos Santos Oba Falo, iha RAEOA.

Akuzasaun Prokurador

Prokurador akuza katak iha 12 Novembru 2024 maizumenus iha oras tuku 21:00 kalan,
arguidu uja tudik ida sona ofendidu iha nia kaliling parte loos dala ida kauza kanek, monu
ba rai no halai tama ba uma laran mate kedas. Aktu ne’e akontese bainhira arguidu fila
ba uma ho kondisaun lanu tua sabu no deskute malu ho sira nia inan hodi ofendidu
hateten ba arguidu katak o lor loron hemu deit tua lahalo servisu fila mai hakarak deskute
malu fali ho ita nia inan. Kazu ne’e aneksa hamutuk ho relatoriu mediku hosi Ospital
Referal Oekusi no fotografia kona-ba aktu violensia ne’e hasai hosi polisia.

Antes ne’e, prokurador akuza arguidu kontra artigu 138 KP kona-ba krime omisidiu
simples ho moldura penal tinan 8 to’o tinan 20 iha prizaun.

Produsaun ba prova sira
Iha julgamentu, arguidu konfesa faktu integralmente no depoisde akontesimentu arguidu
arrepende ona ba nia hahalok. Promete ba oin arguidu sei larepete hikas nia hahalok



ne’e iha futuru hasoru nia membru famlia ka ema seluk, foin primeiravés halo krime mai
hatan iha tribunal, oan na'’in tolu (3), servisu hanesan toos na’in laiha rendimentu fiksu
kada fulan, hela iha uma rasik no arguidu mak iha responsabilidade ba iha sira nia
familia.

Prokurador husu ba tribunal atu presinde depoimentu hosi testamuna sira no hosi parte
defeza laiha opsaun seluk, nune’e tribunal bazeia ba pedidu prokuradér nian no presinde
depoimentu hosi testamuna sira.

Alegasaun final

Prokurador iha nia alegasaun final konsidera laiha faktu ida iha akuzasaun dehan laloos
ka sala maibé faktu sira iha akuzasaun ne’e loos hotu no arguidu nia hahalok ne’e
priense duni elementu krime ida omisidiu agravadu. Nune’e prokurador husu ba tribunal
atu halo alterasaun ba kualifikasaun juridiku hosi artigu 138 KP kona-ba krime omisidiu
simples ba fali artigu 139 KP kona-ba krime omosidiu agravadu konjuga ho artigu 20 lei
arma branka nian. Nune’e prokurador husu ba tribunal atu kondena arguidu ho pena
prizaun 18.

Enkuantu hosi parte defeza husu ba tribunal atu konsidera sirkunstansia atenuantes hodi
konedena arguidu ho pena ne’ebé mais adekuadu tuir arguidu nia sala ho konsiderasaun
sira katak durante iha produsaun ba prova arguidu rasik kolabora diak hodi konfesa faktu
integralmente, arrepende ona ba nia hahalok, promete ba oin arguidu sei larepete hikas
nia hahalok ne’e iha futuru hasoru nia membru famlia ka ema seluk, foin primeiravés halo
krime mai hatan iha tribunal, oan na’in tolu (3), servisu hanesan toos na’in laiha
rendimentu fiksu kada fulan, hela iha uma rasik no arguidu mak iha responsabilidade ba
iha sira nia familia.

Desizaun

Antes ne’e, tribunal halo alterasaun ba kualifikasaun juridiku hosi krime omisidiu simples
ba fali omisidiu agravadu Artigu 139 (g) KP no artigu 20 hosi lei nu 5/2017 kona-ba krime
arma branka.

Depoisde avalia faktu hotu, tribunal prova katak iha 12 Novembru 2024, tuku 21:00
kalan, arguidu hemu tua no diskusaun ho nia ama, rona ne’e ofendidu hakalma no
arguidu la aseita ofendidu nia intervensaun dehan ’loron-loron hemu hela deit tua,
barukteen serbisu” arguidu foti tudik iha uma laran sona ofendidu nia kalilin parte loos,
ofendidu halai ba uma-laran no mate iha uma-laran. Relatoriu mediku hatudu katak
ofendidu mate tanba kanek iha pulmaun parte loos tanba kona buat kroat. Depoisde halo
tiha aktu ne’e, arguidu entrega-an ba polisia Baoknana.

Bazeia ba faktu provadu ne’e no tetu més ba sirkunstansia agravante hanesan arguidu la
kontrola an hodi hamate nia maun rasik no iha intensaun atu oho nia maun, sirkunstansia
atenuante hanesan arguidu rekofiese nia hahalok ne’e ladi’'ak, arrepende, depoisde
akontese arguidu entrega an ba polisia no foirn primeiravés mai tribunal, nune’e tribunal
konklui prosesu ne’e hodi kondena arguidupena prizaun tinan 15 ba omisidiu agravadu
no pena prizaun tinan 3 ba arma brankas, nune’e tribunal halo kumula juridiku hodi aplika
pena unika mak prena prizaun tinan 15 fulan 6.

15. Krime ofensa ba integridade fizika simples ho natureza VD
Nu. Prosesu : 0052/23. OEPMK



Kompozisaun Tribunal : Koletivu

Juis : Dr. Evangelino Belo
: Dra. Edite Palmira
: Dr. Benjamin Barros

Prokurador : Dr. Simeéao Brites Seixas
Defeza : Dr. Afonso Fatima Gomes
Desizaun : Pena multa US$30.00

Iha 28 Jullu 2025, Tribunal Judisial Primeira Instansia Oekusi prezide leitura akordaun ba
krime ofensa ba integridade fizika simples ho natureza VD ne’ebé envolve arguida EC
hasoru nia bei-oan DM (tinan 5), iha RAEOA.

Akuzasaun Prokuradér

Prokurador akuza katak iha 04 Setembru 2023 iha tuku 07:00 dadeer, arguida haree
ofendidu kaer hela bolo ida, arguida hanoin katak ofendidu ba foti iha ema nia kioske,
arguida hirus no foti ai ida hosi baku dala ida iha ofendidu nia ain. Konsesuénsia hosi
arguida nia hahalok ne’e ofendidu sofre moras, halo ofendidu tauk, imprede ofendidu
hatudu ninia hanoin tanba ofendidu nia kondisaun ne’ebé sei ki'ik-oan.

Antes ne’e, prokuradér akuza arguida kontra artigu 155 KP kona-ba maus tratus ba
menor ho moldura penél tinan 2 to’o tinan 6 no konjuga ho artigu 2, 3 (c), 35(a) no 36
LKVD.

Produsaun ba prova sira

Iha julgamentu arguida deklara katak faktu sira iha akuzasaun ne’e loos hotu, iha
momentu ne’eba ofendidu kaer hela biskuit falun ida ne’ebé nia tia mak fé, arguida bolu
nia tia maibé la hatan o ema nia kioske loke entaun arguida hanoin ofendidu ba foti
biskuit iha ema nia kioske mak arguida lori ai-Reo nia sanak hodi baku dala 2 iha
ofendidu nia ain, arguida deklara katak iha momentu akontesimentu ofendidu tinan
lima(5), depoisde akontesimentu to’o agora la baku tan ona, hahalok baku ne’e ladi’ak,
arrepende no promete sei la baku tan ofendidu iha futuru.

Prokurador husu ba tribunal atu presinde ofendidu tanba arguida konfesa integrimente ba
faktu, parte defeza laiha opozisaun nune’e tribunal presinde ofendidu.

Alegasaun final

Prokuraddr haktuir katak arguida konfesa integralmente dezde dilijénsia iha ministériu
publiku no ohin petante tribunal koletivu ne’e arguida nafatin konfesa integralmente katak
loos duni arguida uza ai-reo sanak baku ofendidu nia ain nune’e prokurador husu pena
ne’ebé justu.

Entretantu parte defeza haktuir katak faktu provadu bazeia ba arguida nia deklarasaun
katak foti ai-Reo sanak baku dala rua iha ofendidu nia ain tanba haree labarik kaer biskuit
ne’e foti osan iha ne’ebé mak ba hola no nia tia f6 biskuit la dehan sai, arguida nia
intensaun atu eduka maibé baku ne’e krime, parte defeza husu ba tribunal atu halo
alterasaun ba kualifikasaun juridiku hosi artigu 155 KP kona-ba maus tratus ba menér ba
fali artigu 145 KP kona-ba ofensa ba integridade fizika simples ho natureza VD no karik
tribunal iha hanoin seluk mak defeza husu justisa.



Tribunal atu halo alterasaun ba kualifikasaun juridiku hosi artigu 155 KP kona-ba maus
tratus ba mendr ba fali artigu 145 KP kona-ba ofensa ba integridade fizika simples ho
natureza VD.

Desizaun

Depoisde avalia faktu hotu, tribunal konsidera faktu provadu katak iha 04 Setembru 2023,
dadeer tuku 07:00 arguida haree ofendidu kaer hela Biskuit Roma Kelapa iha liman laran
nune’e arguida deskonfia ofendidu foti iha ema nia kioske entaun arguida foti ai-Reo
sanak hodi baku dala rua iha ofendidu nia ain, rezulta ofendidu sofre moras iha nia ain
parte rua no iha momentu akontesimentu ofendidu tinan lima(5).

Bazeia ba faktu prvadu ne’e no tetu més ba sirkusntansia atenuante hanesan arguida
konfesa, arrepende no promete sei la baku tan iha futuru, nune’e tribunal konklui prosesu
ne’e hodi kondena arguida ho pena multa durante loron 60, ne’ebé kada loron arguida sei
selu 0.50 sentavus, total US$30.00, tribunal mos fiksa pena alternativa dirante loron 40
prizaun bainhira arguida la kumpri pena multa refere.

16. Krime ofensa ba integridade fizika simple ho natureza VD

NU. Prosesu : 0005/23.0EPSB

Kompozisaun Tribunal : Singular

Juis : Dr. Evangelino Belo

Prokurador : Dr. Claudino do Rosario

Defeza : Dr. Afonso Gomes Fatima
Desizaun : Pena multa US$67.50 Centavus

Iha 28 Jullu 2025, Tribunal Judisial Primeira Instansia Oekusi prezide leitura sentensa ba
krime ofensa ba integridade fizika simples ho natureza VD ne’ebé envolve arguida FA
hasoru nia laen JB, iha RAEOA.

Akuzasaun Prokurador

Prokurador akuza katak iha 23 Fevereiru 2023, maizumenus iha oras tuku 12:10 meudia,
arguida ho ofendidu deskute malu tanba de’it osan ne’ebe estraga tiha hola sigaru,
nune’e arguida hirus lori ai-banbu baku dala ida iha ulun rezulta kanek kiik, bubu, mean
no moras. Kazu ne’e aneksa hamutuk ho relatériu médiku hosi Centru Saude Pasabe no
fotografia hosi Polisia-VPU kona-ba aktu violénsia ne’e.

Prokurador akuza arguida kontra artigu 145 KP kona-ba krime ofensa ba integridade
fizika simples ho moldura penal to’o tinan 3 ka multa, konjuga ho artigu 2, 3, (a), 35 (b) no
36 hosi LKVD.

Produsaun ba prova sira

Iha julgamentu, arguida konfesa faktu sira ne’ebé mak hakerek iha akuzasaun no deklara
katak arrepende ona ninia hahalok. Arguida akresenta mos katak husu ona deskulpa ba
ofendidu no di'ak malu ona to’o agora. Arguida hatutan katak foin primeiravés halo krime
hasoru nia laen mai hatan iha tribunal, promete sei la repete tan hahalok ne’e hasoru
ofendidu ka ema seluk iha futuru, oan na’in tolu (3), serbisu hanesan dona decasa,
nune’e laiha rendimentu fiksu kada fulan no arguida ho ofendida mak iha
responsabilidade maximu ba sira ninia familia.



Alende ne’e, ofendidu més kontinua konfirma faktu sira iha akuzasaun no konfirma mos
ho deklarasaun arguida nian katak arguida husu ona deskulpa no di'ak malu ona no mos
to’o agora laiha tan problema.

Alegasaun final

Prokurador konsidera arguida provadu halo agresaun fizika hasoru ofendidu tuir faktu sira
ne’ebé hakerek ona iha akuzasaun no konfirma més ho deklarasaun hosi arguida ne’ebé
konfesa ninia hahalok, nune’e husu ba tribunal atu kondena arguida ho pena multa loron
90 ne’ebé kada loron selu US$1.00, atu nune’e bele eduka arguida la halo tan agresaun
fizika hasoru ofendidu iha futuru tanba krime ne’e rasik konsidera a’as iha RAEOA.

Entretantu, defeza husu ba tribunal atu aplika pena ne’ebé adekuadu ba arguida ho
konsiderasaun katak durante iha produsaun ba prova arguida konfesa faktu sira ne’ebé
mak hakerek iha akuzasaun, arrepende ona ninia hahalok, husu ona deskulpa ba
ofendidu, di'ak malu ona, foin primeiravés halo krime hasoru nia laen mai hatan iha
tribunal, promete sei la repete tan hahalok ne’e hasoru ofendidu ka ema seluk iha futuru,
oan na'’in tolu (3), serbisu hanesan dona decasa, nune’e laiha rendimentu fiksu kada
fulan.

Desizaun

Depoisde avalia faktu sira hotu, tribunal konsidera faktu provadu sira mak hanesan iha 23
Fevereiru 2023, maizumenus iha oras tuku 12:10 meudia, arguida hirus lori ai-banbu ida
baku duni dala ida iha ofendidu nia ulun rezulta kanek kiik, bubu, mean no moras.
Tribundl prova liu tan katak prosesu kazu ne’e konfirma mos ho relatériu médiku hosi
Centru Saude Pasabe no fotografia hosi Polisia-VPU kona-ba aktu violénsia ne’e.

Bazeia ba faktu provadu sira ne’e no tetu mos ho sirkunstansia sira ne’ebé mak hatodan
no hakmaan arguidu nia responsabilidade kriminal, tribunal konklui prosesu ne’e no
kondena arguidu ho pena multa US$67.50 centavus ne’ebé kada loron arguidu sei selu
0,75 centavus durante loron 90. Tribunal més aplika pena alternativa ba arguidu durante
loron 60 iha prizaun, kuandu arguidu lakumpri desizaun refere.

17. Krime ofensa ba integridade fizika simples ho natureza VD

Nu. Prosesu : 0036/23. OEPMK
Kompozisaun Tribunal : Koletivu
Juis : Dr. Evangelino Belo

: Dra. Edite Palmira
: Dr. Benjamin Barros

Prokueadoér : Dr. Simeéao Brites Seixas
Defeza : Dr. Afonso Fatima Gomes
Desizaun : Pena multa US$60.00

Iha 29 Jullu 2025, Tribunal Judisial Primeira Instansia Oekusi prezide leitura akordaun ba
krime ofensa ba integridade fizika simples ho natureza VD ne’ebé envolve arguidu FCP
hasoru ofendida AE, iha RAEOA.

Akuzasaun Prokuradér

Prokurador akuza katak iha 11 Jullu 2023, iha tuku 15:00 lokraik, iha momentu ne’eba iha
dezentendimentu no diskusaun entre ofendida ho nia banin feto, haree ida ne’e arguidu
nervozu hodi basa dala haat iha ofendida nia ulun, depois ofendida halai ba subar iha



kuartu maibé arguidu tuir ofendida basa tan dala ida iha hasan kazu moras iha hasan.
Tuir mai iha 12 Jullu 2023, iha tuku 15:00 lokraik, arguidu ko’alia nafatin kona-ba
problema ne’ebé akontetese antes ofendida ho nia banin feto,hafoin arguidu hakbesik ba
ofendida hodi basa dala ida iha hasan parte loos depois foti ai-Reo sanak hodi baku dala
rua iha ofendida nia kelen hodi rezulta bubu no metan. Ofendida ba halo tratamentu
meédiku no aprezenta keixa.

Antes ne’e, prokuraddr akuza arguidu kontra artigu 154 KP kona-ba maus tratus ba
kénjuje ho moldura penal tinan 2 to’o tinan 6 konjuga ho artigu 2 (a), 3(a), 35(a) no 36
LKVD.

Produsaun ba prova sira

Iha julgamentu arguidu deklara katak faktu iha akuzasaun loos hotu, arguidu deklara mos
katak nia aktu la rejulta kanek grave, depoisde akontesimentu ofendida ba halo
tratamentu iha Pradet no toba kalan ida iha UPO, depoisde fila hosi UPO di'ak malu
kedas, la baku ona ofendida to’o agora, arrepende, promete la baku tan ofendida iha
futuru no foin primeiravés mai hatan iha tribunal.

Alénde ne’e ofendida kontinua konfirma ba faktu iha akuzasaun no haktuir katak iha
momentu ne’eba arguidu bolu ofendida maibé ofendida hatan dehan “sei dasa rai, dasa
hotu rai mak ba”, entaun ofendida nia banin feto dehan “ema bolu o la mai’ nune’e
ofendida diskute malu ho banin feto mak arguidu basa, akontesimentu daruak basa dala
rua no uza ai-Reo sanak baku dala ida halo ain moras, bubu no metan, ofendida ba keixa
iha polisia eskuadra Pante Makasar no ba toba kalan ida iha UPO, sai hosi UPO rezolve
kedas, arguidu husu ona deskulapa, to’o agora la baku tan ona no kontinua moris
hamutuk hanesan feen ho la’en.

Alegasaun final

Prokurador haktuir katak perante tribunal koletivu ne’e arguidu konfesa integral ba faktu,
ofendida mds konfirma katak baku iha banin nia uma no kontinua iha loran tuir mai basa
no lori ai-Reo sanak baku ain hetan fitar ba halo tratamentu, hela iha UPO kalan ida fila
ba uma rezolve, arguidu husu deskulpa no la akontese tan, prokuradér haree katak faktu
ne’ebé produs integra ba iha ofensa ba integridade fizika simples tanba laiha gravidade,
nune’e prokuraddr husu ba tribunal atu halo alterasaun ba kualifikasaun juridiku hosi
artigu 154 KP kona-ba maus tratus ba kénjuje ba fali artigu 145 KP kona-ba ofensa ba
integridade fizika simples ho natureza violénsia doméstika, haree ba arguidu nia
konfisaun integral, arrepende no foin primeiravés mai tribunal nune’e prokuraddér husu
aplika pena multa ba arguidu.

Entretantu parte defeza haktuir katak iha produsaun ba prova faktu provadu bazeia ba
arguidu nia konfisaun no konfirma maés ofendida, parte defeza iha entendimentu hanesan
ho prokurador katak arguidu nia aktu la prense ba krime maus tratus ba konjuje nune’e
husu atu halo akterasaun ba kualifikasaun juridiku hosi maus tratus ba kénjuje no tetu ba
sirkusntansia atenuante hanesan arguidu konfesa, arrepende, primeiravés mai hatan iha
tribunal nune’e defeza husu pena multa.

Tribunak halo alterasaun ba kualifikasaun juridiku hosi artigu 154 KP kona-ba maus
tratus ba konjuje ba fali artigu 145 KP kona-ba ofensa ba integridade fizika simples ho
natureza VD.



Desizaun
Desposde avalia faktu hotu, tribunal konsidera faktu provadu hotu bazeia ba arguidu nia
konfisaun no konfirmasaun hosi ofendida rasik.

Bazeia ba faktu provadu ne’e no tetu més ho sirkusntansia sira ne’ebé mak hatodan no
hakmaan arguidu ni responsabilidade kriminal, nune’e tribunal konklui prosesu ne’e hodi
kondena arguidu ho pena multa US$60.00 ne’ebé kada loron arguida sei selu US$1.00
durante loron 60. Aliende ne’e, tribunal mos fiksa pena alternativa dirante loron 40 iha
prizaun bainhira arguida la kumpri pena multa refere.

18. Krime maus-tratus ba kénjuje ho natureza VD

NU. Prosesu : 0041/23. OEPMK apensu ho Nu. Prosesu: 0137/24. OESIC
Kompozisaun Tribunal : Koletivu
Juis : Dr. Evangelino Belo

: Dra. Edite Palmira
: Dr. Benjamin Barros

Prokueadér : Dr. Simeao Brites Seixas
Defeza : Dr. Afonso Fatima Gomes
Desizaun : Pena efetiva prizaun tinan tolu (3)

Iha 29 Jullu 2025, Tribunal Judisial Primeira Instansia Oekusi prezide leitura akordaun ba
krime maus tratus ba kénjuje ho natureza VD ne’ebé envolve arguidu VT hasoru nia feen
EF, iha RAEOA.

Akuzasaun Prokurador

Prkurador akuza katak iha 07 Agostu 2023, haleu tuku 10:00 dadeer, problema ne’e
komesa kuandu ofendida la prepara hahan tanba ne’e halo arguidu nervozu depois
arguidu bolu ofendida dehan pora, tuir mai arguidu hakbesik ba ofendida hodi kaer
ofendida nia kanuruk dudu monu tun ba iha rai, tuir mai arguidu foti ai-saar ida hodi baku
dala rua iha ofendida nia liman sikun parte karuk kauza moras no bubu, kaer iha fuuk
hodi riba dala ida tan ba iha rai hodi sama iha ofendida nia kanuruk kauza moras, rasta
ofendida nia isin no tebe tan dala ida iha kotuk-laran kauza mean nomds ofendida ba
halo tratamentu iha Pradet.

Iha 25 Agostu 2024, tuku 21:00 kalan, arguidu obriga ofendia atu ba hamutuk ho arguidu
iha to’os, maibé ofendida lakohi, arguidu nervozu uza tali fugaun hodi kesi metin ofendida
nia liman rua kauza moras, uza tali plastiku mutin kesi metin ain rua kauza moras.

Iha 27 Agostu 2024, tuku 07:00 dadeer, arguidu uza bebak baku dala barak iha ofendida
nia kotuk-laran kauza moras, tuku dala ida iha inus-kain kauza kanek, raan, bubu, moras,
dezmaia no monu ba rai. Ofendida konsiente fali (sadar) arguidu ameasa dehan katak
“iha loron ida hau sei baku o to’o mate liu” kauza tauk. Depoisde akontesimentu ofendida
aprezenta keixa iha eskuadra Pante Makasar no polisia akompafa ofendida ba halo
tratamentu médidu iha Pradet.

Antes ne’e arguidu més iha ona prosesu seluk hanesan: 0004119. OEPMK, 0070/21.
OEPMK no 0008/24. OESIC no 0017/22. PDOEC.

Prokurador akuza arguidu kontra artigu 154 KP kona-ba maus tratus ba koénjuje ho
moldura penal tinan 2 to’o tinan 6 konjuga ho artigu 2, 3(b), 35(a & b) no 36 LKVD.



Produsaun ba prova sira

Iha jultgamentu arguidu deklara katak faktu loos maibé akontesimentu daruak arguidu
deklara katak kesi de’it ofendida nia liman rua maibé la kesi ain, no kontesimentu datoluk
ne’e laloos iha fulan Agostu maibe iha fulan Jullu, iha Agostu 2024 ofendida sai hosi uma
ba hela ho nia inan-aman depois iha Marsu 2025 ofendida rasik mak kontaktu no fila ba
kontinua moris hamutuk ho arguidu to’o agora. Arguidu deklara katak motivu hosi
agresaun ne’e tanba rona hosi ema katak ofendida iha relasaun amante ho mane seluk
nune’e arguidu husu ofendida maibé ofendida la ko’alia sai nune’e arguidu halo agresaun
ba ofendida no depoisde akontesimentu to’o agora seidauk rezolve.

Alénde ne’e ofendida kontinua konfirma ba faktu iha akuzasaun no konfirma moés katak
akontesimentu iha 25 Agostu 2024 ne’e arguidu kesi nia liman no kesi més ain rua ho tali
masa mutin iha sala viizita durante oras ida hanesan ne’e hafoin arguidu rasik kore fali,
ofendida haktuir katak arguidu halo agresaun tanba deskonfia ofendida amante ho mane
seluk no husu ba ofendida maibé ofendida hatan katak “/la amante”, arguidu nafatin husu
katak dehan “mai ema ne’e se”. Depoisde akontesimentu liu semansa ida ofendida sente
tauk ho arguidu nia ameasa katak “hau sei taa mate o, o mate tiha mak hau puas” nune’e
ofendida sai hosi uma ba hela fali iha nia inan-aman, ofendida fila ba moris hamutuk ho
arguidu tanba arguidu mak ba tuir nune’e ofendida filafali ba arguidu maibé arguidu sei
ameasa nafatin, ofendida sente la seguru no hakarak sees hosi arguidu només problema
ne’e seidauk rezolve.

Alegasaun final

Prokurador haktuir katak arguidu konfesa maibé konfisaun arguidu nian arguidu deklara
ba tribunal katak nia hanesan anju ida, arguidu mai ho prosesu lima (5) ona, ohin prosesu
apensu rua no iha prosesu tolu seluk, prova iha audensia katak iha terseiru pesoa mosu
iha sira nia uma-kain tanba ne’e arguidu husu atu ofendida hatete ba nia atu kofiese ema
ne’e se, maibé ofendida la konfirma mak arguidu kesi ofendida nia liman ho ain no ikus
mai arguidu rasik mak kore fali, arguidu nia hahalok ne’e prense duni maus tratus ba
konjuje nian, ofendida rasik la seguru, saida mak arguidu halo nia ko’alia, arguidu
ameasa dehan “o mate tiha mak hau puas” ofendida brani ko’alia espontania no livre,
haree ba krime ne’ebé akontese iha 2023 no 2024 prense duni elementu subjetivu no
objetivu maus tratus nian, arguidu ameasa, f6 presaun psikoldjiku no fiziku ba ofendida,
nune’e prokurador husu atu proteje ofendida no asegura iha Uma Mahon, haree ba
arguidu iha perigu ba ofendida nune’e husu atu altera medida koasaun TIR ba fali prizaun
preventiva no husu atu aplika pena efetiva tinan haat ba kada krime no pena unika tinan
6.

Entretantu parte defeza haktuir karak faktu provadu bazeia ba arguidu nia deklarasaun
apenas fulan mak la hanesan no la kesi ain, ofendida dehan tauk moris hamutuk ho
arguidu, atu asegura ba Uma mahon, arguidu ameasa ho liafuan dehan “hau sei baku
mate 0” maibé prova hatudu katak sira moris hamutuk la akontese buat ruma, nune’e
defeza husu hein tranjitu enjulgadu no husu justisa ba arguidu.

Tribunal hatun despaixu katak iha 2025 ofendida fila ba moris hamutuk ho arguidu, sei
hetan ameasa katak “o mate tiha mak hau puas” ne’e implika ba ofendida nia liberdade
no iha indisiu forte arguidu halo fali aktu nune’e tribunal altera medida koasaun TIR hodi
afasta arguidu kontaktu ho ofendida tuir artigu 37 LKVD no artigu 183 (b) KPP afasta



ofendia hosi perigu hodi asegura iha UPO até desizaun tranjitu enjulgadu no kontaktu
ofendida labele menus hosi metru 200.

Desizaun
Depoisde avalia faktu hotu durante iha produsaun ba prova no tribunal konsidera
ofendida nia deklarsaun ne’e loos hotu ne’ebé komfirma mos faktu sira iha akuzasaun.

Bazeia ba faktu provadu hirak ne’e hotu no tetu mds sirkunstansia sira ne’ebé mak
hatodan no hakmaan arguidu nia responsabilidade kriminal, nune’e tribunal konklui
prosesu ne’e hodi kondena arguidu ho pena efetiva prizaun tinan tolu (3).

19. Krime ofensa ba integridade fizika simples ho natureza VD

NU prosesu : 0044/23.0EPMK
Kompozisaun Tribunal : Koletivu
Juis : Dr. Evangelino Belo

: Dra. Edite Palmira
: Dr. Benjamin Barros

Prokueadoér : Dr. Simeéao Brites Seixas
Defeza : Dr. Afonso Fatima Gomes
Desizaun : Pena multa US$90.00

Iha 29 Jullu 2025, Tribunal Judisial Primeira Instansia Oekusi prezide leitura akordaun ba
krime ofensa ba integridade fizika siemples ho natureza VD ne’ebé envolve arguidu PC
hasoru nia oan JOC no feen JC, iha RAEOA.

Akuzasaun Prokuradér

Prkurador akuza katak iha 15 Agostu 2023, tuku 06:00 dadeer, arguidu bandu ofendida
JC atu ba merkadu sosa sira nia oan JOC nia sapatu, rona ida ne’e ofendida JC la ba
merkadu hodi sosa sapatu ba sira nia ona JOC ho tinan sanulu-resin rua. Tuir mai
arguidu bolu nia oan feto dala tolu maibé tanba ofendida la hatan, arguidu nervozu hodi
hodi ai-Gamal pedasuk ida baku dala lima iha nia kotuk-laran rezulta kenek no bubu,
haree ida ne’e ofendida JC ba hafahe arguidu no dehan ba arguidu “to’o ona, labele baku
tan ita nia oan” rona ida ne’e arguidu nervozu foti ai-bebak pedasuk ida baku rua iha
ofendida JC nia ulun ho liman parte loos.

Antes ne’e, prokurador akuza arguidu kontra artigu 155 KP kona-ba maus-tratus ba
menor ho moldura penal tinan 2 to’o tinan 6, artigu 145 KP kona-ba ofensa ba integridade
fizila simples ho moldura penal to’o tinan 3 ka multa no konjuga ho artigu 2, 3(a & c), 35(a
& b) no 36 LKVD.

Produsaun ba prova sira

Iha julgamentu arguidu deklara katak faktu sira iha akuzasaun loos hotu, depoisde
akontesimentu di'ak malu fali ona, la baku tan ofendida sira to’o agora, arrepende,
promete sei la baku tan ofendida sira iha futuru no foin primeiravéz mai hatan iha tribunal.
Prokuradér husu ba tribunal atu presinde ofendida sira tanba arguidu konfesa
integralmente ba faktu iha akuzasaun, parte defeza laiha opozisaun nune’e tribunal
presinde ofendida sira.

Alegasaun final



Prokurador haktuir katak arguidu konfesa integralmente ba faktu, konfesa loloos saida
mak nia halo, rekofiese nia hahalok ne’e ladi’ak, promete sei la halo tan iha futuru,
ofendida ida arguidu nia oan no ida feen, hela hamutuk, prokuradér entende katak prova
la prense ba maus-tratus ba meno6r nune’e husu ba tribunal atu halo alterasaun ba
kualifikasaun juridiku hosi argitu 155 KP kona-ba maus tratus ba menér ba fali argidu 145
KP kona-ba ofensa ba integridade fizika simples ho natureza VD ba krime rua no husu ba
tribunal atu deside tuir kompetensia tribunal nian.

Enteretantu parte defeza haktuir katak iha produsaun ba prova arguidu konfesa integral
katak loos duni nia halo duni agresaun hasoru nia oan no feen, depoisde akontese di'ak
malu ona, kontinua moris hamutuk, promete ba oin sei la halo tan agresaun hasoru nia
feen no oan, foin primeiravés mai hatan iha tribunal no arguidu mak responsavel ba
familia tanba ne’e defeza husu pena ne’ebé adekuadu ba arguidu no defeza laiha
opozisaun kona-ba alterasaun hosi prokuradér.

Desizaun

Antes ne’e tribunal bazeia ba artigu 274 KPP halo alterasaun kona-ba kualifikasaun
juridika hosi krime maus tratus ba menor ne’ebé punidu iha artigu 155 KP ba fali krime
ofensa ba integridade fizika simples tuir artigu 145 KP. Depoisde avalia faktu hotu
durante iha produsaun ba prova no tribunal konsidera faktu sira ne’ebé hakerek iha
akuzasaun ne’e loos hotu bazeia mos ba arguidu nia konfisaun ne’ebé konfesa
integramente.

Bazeia ba faktu provadu ne’e no tetu més ho sirkunstansia sira ne’ebé mak hatodan no
hakamaan arguidu nia responsabilidade kriminal, nune’e tribunal konklui prosesu ne’e
hodi kondena arguidu ho pena multa US$90.00 ne’ebé ne’ebé kada loron arguidu sei
selu US$1.00 durante loron 90. Aliende ne’e, tribunal mos fiksa pena alternativa ba
arguidu durante loron 60 iha prizaun bainhira arguidu lakumpri desizaun hosi tribunal
prmeira instansia ne’e.

20. Krime ofensa ba integridade fizika simples ho natureza VD

Nu. Prosesu : 0016/23.0EBCN
Kompozisaun Tribunal : Koletivu
Juis : Dr. Evangelino Belo

: Dra. Edite Palmira
: Dr. Benjamin Barros

Prokueadoér : Dr. Simeéao Brites Seixas
Defeza : Dr. Afonso Fatima Gomes
Desizaun : Pena multa US$45.00

Iha 29 Jullu 2025, Tribunal Judisial Primeira Instansia Oekusi prezide leitura akordaun ba
krime ofensa ba integridade fizika simples ho natureza VD ne’ebé envolve arguidu NS
hasoru nia feen NT, iha RAEOA.

Akuzasaun Prokuradér

Prokurador akuza katak iha 21 Agostu 2023 maizumenus iha oras tuku 10:00 dadeer,
ofendida husu osan besi nian ba arguidu tanba ne’e mosu diskusaun entre ofendida ho
arguidu mak arguidu tuku dala rua iha ofendida nia kanuruk, dala rua iha hasan parte
loos no dala ida parte karuk kauza moras, arguidu kontinua tuda ho kadeira ai ida kona



ofendida nia liman parte loos rezulta bubu. Konsekuénsia hosi arguidu nia aktu refere
rezulta ofendida sofre bubu iha liman no moras iha kanuruk no oin.

Antes ne’e, prokuraddr akuza arguidu kontra artigu 154 KP kona-ba maus tratus ba
konjuje ho moldura pen’al tinan 2 to’o tinan 6 konjuga ho artigu 2, 3(b), 35(a) no 36
LKVD.

Produsaun ba prova sira

Iha julgamentu arguidu konfesa integralmente katak faktu sira iha kauzasaun loos hotu,
arguiidu deklara katak nia foti duni osan atu ba nia maun nia lia maibé ofendida husu
arguidu bosok dehan la foti no halo agresaun, depoisde akontesimentu familia rua tuur
hamutuk rezolve ona, di'ak malu ona, la baku tan ofendida, hahalok baku ne’e ladi’ak,
arrepende, promete sei la baku tan iha futuru no foin primeiravés mai hatan iha tribunal.

Prokuraddr husu ba tribunal atu presinde ofendida tanba arguidu konfesa integralmente,
parte defeza laiha opozisaun nune’e tribunal presinde ofendida.

Alegasaun final

Prokurador haktuir katak arguidu konfesa ba faktu katak buat ne’ebé konsta iha
akuzasaun provadu hotu, arguidu halo duni agresaun hanesa iha akuzasaun, prokurador
entende katak faktu ne’ebé konsta iha akuzasaun la prense ba maus-tratus ba koénjuje
nune’e prokurador husu ba tribunal atu halo alterasaun ba kualifikasaun juridiku hosi
argitu 154 KP kona-ba maus-tratus ba konjuje ba fali argidu 145 KP kona-ba ofensa ba
integridade fizika simples ho natureza VD no husu ba tribunal atu deside tuir kompetensia
tribunal nian.

Entretantu parte defeza haktuir katak faktu provadu hotu maibé nia elementu prense ba
iha ofensa ba integridade fizika simples ho natureza VD, nune’e defeza husu atu halo
alterasaun ba kualifikasaun juridiku hosi argitu 154 KP kona-ba maus-tratus ba kénjuje ba
fali argidu 145 KP kona-ba ofensa ba integridade fizika simples ho natureza VD no husu
justisa.

Desizaun

Antes ne’e tribunal bazeia ba artigu 274 KPP halo alterasaun kona-ba kualifikasaun
juridika hosi krime maus tratus ba kdnjuje ne’ebé punidu no punivel iha artigu 154 KP ba
fali krime ofensa ba integridade fizika simples tuir artigu 145 KP. Depoisde avalia faktu
hotu, tribunal konsidera faktu sira ne’ebé hakerek ona iha akuzasaun ne’e loos hotu
bazeia ba konfisaun arguidu nian.

Bazeia ba faktu provadu hirak ne’e hotu no tetu mdés ho sirkunstansia agravante no
atenuante sira ne’ebé haleu ona iha prosesu ne’e, nune’e tribunal konklui prosesu ne’e
hodi kondena arguidu ho pena multa US$45.00 ne’ebé kada loron arguidu sei selu 0,50
centavus durante loron 90. Aliende ne’e, tribunal mos fiksa pena alternativa ba arguidu
durante loron 60 iha prizaun bainhira arguidu lakumpri desizaun hosi tribunal prmeira
instansia ne’e.

21. Krime kontrabandu

Nu. Prosesu : 0017/23.0ESIC
Kompozisaun Tribunal : Kolektivu

Juis : Dr. Evangelino Belo



: Dra. Edite Palmira
: Dr. Benjamin Barros

Prokurador : Dr. Simeao Brites Seixas
Defeza : Dr. Afonso Gomes Fatima
Desizaun : Pena prizaun tinan 3 suspende ba tinan 3

Iha 29 Jullu 2025, Tribunal Judisial Primeira Instansia Oekusi prezide leitura akordaun ba
kazu krime kontrabandu ne’ebé envolve arguidu Hendrink Binsasi hasoru ofendidu
nu’udar Estadu RDTL, iha Aldeia Sakato, Suku Nipani Sub-rejiaun Pante-makasar, iha
RAEOA.

Akuzasaun Prokuradér

Prokurador akuza arguidu katak iha 27 Janeiru 2023, maizumenus iha oras tuku 21:00
kalan, arguidu importa manu aman haat (4) hosi Indonesia tama mai territoriu Timor-
Leste liu hosi fronteira kiu-ana ilegalmente tanba laliu hosi diresaun alfandega iha
fronteira hodi selu taxa ba estadu RDTL no arguidu hola manu aman haat ne’e ho valor
osan US$30.00. Kazu ne’e aneksu hamutuk ho fotografia ne’ebé hasai hosi unidade
polisia fronteira (UPF) kona-ba objetu hosi krime refere.

Prokurador akuza arguidu kontra artigu 316 (1) KP kona-ba krime kontrabandu ho
moldura penal tinan 2 too tinan 6 ka multa.

Produsaun ba prova sira

Iha julgamentu, arguidu konfesa faktu integralmente no deklara arrepende ona ba sira nia
hahalok. Arguidu haktuir tan katak ba oin sei larepete tan hahalok hirak ne’e iha futuru no
foin primieraves halo krime mai hatan iha tribunal. Arguidu haktuir tan katak hanesan
kaben na’in iha oan na’in lima, hela uma rasik no servisu hanesan toos na’ln laiha
rendimentu fiksu kada fulan no arguidu mak iha responsabilidade ba iha nia familia.

Prokurador husu tribunal atu presinde depoimentu hosi unidade polisia fronteira (UPF) no
hosi parte defeza laiha opozisaun. Nune’e tribunal bazeia ba pedidu hirak ne’e no
presinde depoimentu hosi testamufia ho konsiderasaun katak durante iha produsaun ba
prova arguidu rasik konfesa.

Alegasaun final

Prokurador konsidera faktu sira ne’ebé hakerek ona iha akuzasaun loos hotu, hahalok
arguidu priense duni elementu krime kontrabandu, nune’e bazeia mdés ba deklarasaun
hosi arguidu rasik ne’ebé konfesa faktu integralmente. Tanba ne’e prokuradér husu ba
tribunal kolektivu atu atu aplika pena multa ba arguidu US$120.00 ho taxa diariu kada
loron US$1.00, hodi bele eduka no halo prevensaun arguidu lakontinua nia hahalok iha
futuru no ema seluk labele halo tuir arguidu nia hahalok ne’e.

Enkuantu defeza haktuir katak arguidu perante iha tribunal konfesa faktu integralmente
no deklara arrepende ona ba sira nia hahalok. Defeza haktuir tan katak ba oin arguidu sei
larepete tan nia hahalok hirak ne’e iha futuru, foin primieraves halo krime mai hatan iha
tribunal. Defeza haktuir tan katak arguidu hanesan kaben na’in iha oan na’in lima, hela
uma rasik no servisu hanesan toos na’ln laiha rendimentu fiksu kada fulan no arguidu
mak iha responsabilidade ba iha nia familia. Tanba ne’e, defeza husu ba tribunal atu
aplika pena ne’ebé adekuadu tuir arguidu nia sala.



Desizaun

Depoisde avalia ba faktu hotu ne’ebé produs durante iha produsaun ba prova no tribunal
konsidera arguidu nia hahalok ne’e provadu tanba loos duni arguidu hola manu aman
haat (4) iha territoriu indonesia nian ho valor osan US$30.00 hodi transporta liu hosi
dalan ilegal tama mai territoriu Timor Leste hodi laselu taxa ba alfandega.

Bazeia ba provas hirak ne’e hotu no tetu mos ba sirkunstansia agravante no atenuante
sira hotu ne’ebé haleu ona iha krime ne’e, nune’e tribunal konklui prosesu ne’e no
kondena arguidu ho pena prizaun tinan tolu (3) suspende nia ezekuasaun ba periodu
durante tinan tolu (3).

22. Krime arma branka no ofensa ba integridade fizika grave

Nu. Prosesu : 0003/25.0EPSB
Kompozisaun Tribunal : Kolektivu
Juis : Dr. Benjamin Barros

: Dra. Edite Palmira
: Dr. Evangelino Belo

Prokurador : Dr. Simeao Brites Seixas
Defeza : Dr. Calisto Tout
Desizaun : Pena prizaun tinan 3 fulan 6

Iha 29 Jullu 2025, Tribunal Judisial Primeira Instansia Oekusi prezide leitura akordaun ba
krime arma branka no ofensa ba intgeridade fizika grave ne’ebé envolve arguidu Silvano
Sila Elo hasoru nia alin Domingos Elo, iha Aldeia Naetuna, Suku Abani, Sub-rejiaun
Pasabe, iha RAEOA.

Akuzasaun Prokuradér

Prokurador akuza katak iha 28 Fevereiru 2025 maizumenus iha oras tuku 18:00 kalan,
arguidu uja tudik ida sona ofendidu dala ida iha nia brasu parte karuk no liman liman
belar laran parte loos kauza ran sai, bubu no moras. Aktu ne’e akontese bainhira nia
maun hadau malu rai eransa ho nia alin. Kazu ne’e aneksa hamutuk ho relatoriu mediku
hosi Centru Saude Pasabe no fotografia kona-ba aktu violensia ne’e hasai hosi polisia.

Prokurador akuza arguidu kontra artigu 20 hosi lei nu 5/2017 kona-ba lei arma brankas
nian no artigu 146 KP kona-ba ofensa ba integridade fizika grave ho moldura penal tinan
2 too tinan 8.

Produsaun ba prova sira

Iha julgamentu, arguidu konfesa faktu intreralmente katak arguidu sona duni iha liman
belar, tudik ne’e arguidu nia nian, sona segundu iha brasu, depoisde akontesementu
arguidu arrepende ba nia hahalok, promete ba oin sei lahalo tan. Depoisde ofendidu
akontesimentu ofendidu halai no kuandu nia lahalai mos arguidu sei lasona tan ona.
Arguidu deklara katak distansia uma maizumenus metru neen hanesan tanba uma besik
malu.

Ofendidu Dominos Elo/1989, nu’udar nia maun rasik, toos ne’e lafahe ho nia alin, hodi
nune’e ofendida kuda tiha ona no arguidu mosu ba lakolia buat ida hosi sona kedas ho
tudik iha brasu no liman belar laran dala ida, depoisde akontesimentu, ofendidu lahirus no
lahirus ona arguidu, hau bele perdua nia maibe ba futuru labele akontese tan hasoru
ofendida. Problema tanba duut ne’e de'it tanba kona-ba rai laiha problema.



Algesaun Final

Prokurador konsidera hahalok arguidu provadu tuir faktu sira iha akuzasaun no sona ida
segundu ne’e arguidu diriji tudik ne’e ba iha ofendidu nia kakorok maibé ofendidu uja nia
liman hodi satan tiha tudik ne’e, nune’e ofendidu nia liman kanek no arguidu halo ida ne’e
ho dolu direitu. Nune’e MP intende katak hahalok arguidu priense duni elementu krime
arma branka no ofensa ba integridade fizika grave. Husu atu kondena arguidu ho pena
tinan 3 ba krime ofensa grave no ba krime arma branka tinan 3. Nune’e husu ba tribunal
atu aplika pena efetivu tinan tolu fuan haat.

Defeza haktuir katak iha produsaun ba prova arguidu konfesa faktu integralmente no
depoisde akontesimentu arguidu arrepende ona ba nia hahalok, diak malu ona, husu ba
tribunal kolektivu atu aplika pena ne’ebé adekuadu ba arguidu tuir nia sala. Oan na’in rua,
hela ho nia ama, depoisde akontesimentu ne’e arguidu ba hela iha prizaun.

Desizaun

Tribunal halo alterasaun substansial, arguidu sona ofendida ba dala rua ho tudik atinji
ofendidu nia liman belar laran parte loos no atinji mos iha brasu parte karuk kauza kanek,
raan no moras, tudik ne’ebé utilza nia medida 20cm no belar 16cm. Depoisde tribun’al
avalia faltu hotu, tribunal konsidera faktu provadu hotu, arguidu sona dala rua, suku pontu
8, durante fulan 1 labele halo serbisu.

Tribunal mos tetu ba sirkunstansia atenuante hanesan arguidu konfesa, arrepende, diak
malu ona no foin primeiravés mai tribunal, nune’e tribunal konklui prosesu ne’e no
kondena arguidu ho pena prizaun tinan 3 ba ofensa grave no pena prizaun tinan 3 ba
arma brankas, tribunal halo kumulasaun juridiku no aplika pena unika mak pena prizaun
tinan 3 fulan 6.

23. Krime ofensa ba integridade fizika simples ho natureza VD

Nu. Prosesu : 0048/24 . OEPMK
KompozisaunTribunal : Singular

Juis : Dr. Evangelino Belo
Prokurador : Dr. Claudino do Rosario
Defeza : Dr. Afonso Gomes Fatima
Desizaun : Pena multa USD$90.00

Iha 30 Jullu 2025, Tribunal Judisial Primeira Instansia Oekusi prezide leitura sentensa ba
krime ofensa ba integridade fizika simples ho natureza VD ne’ebé envolve arguidu DC
hasoru nia feen TM, iha RAEOA.

Akuzasaun Prokuradér

Prokurador akuza katak iha 27 Junu 2024, maizumenus iha oras tuku 16:00 lokraik,
arguidu hakarak faan sira nia fahi ida hodi iha osan maibé ofendida lakoi, nune’e mosu
diskusaun entre arguidu ho ofendida too arguidu hirus lori liman liki ofendida nia rentos
rezulta ofendida sofre moras. Arguidu mos kontinua lori nia liman basa dala ida-ida iha
ofendida nia hasan loos no karuk no kontinua tuku dala rua iha ofendida nia rentos
rezulta ofendida sofre moras. Latoo ne’e de'it, arguidu sei kontinua dudu ofendida dala
ida monu tun ba iha rai, buti ofendida nia kakorok dala ida no tuku tan dala ida iha
ofendida nia rentos kauza bubu, mean no moras. Kazu ne’e aneksa hamutuk ho relatériu
médiku hosi Pradet no fotografia hosi polisia-VPU kona-ba aktu violénsia ne’e.



Prokurador akuza arguidu kontra artigu 145 KP kona-ba krime ofensa ba integridade
fizika simples ho moldura penal to’o tinan 3 ka multa, konjuga ho artigu 2, 3 (a), 35(b) no
36 LKVD.

Produsaun ba prova sira

Iha julgamentu, arguidu konfesa faktu sira iha akuzasaun no deklara katak arrepende
ona ninia hahalok. Arguidu mos promete sei la komete tan krime hasoru nia feen ka ema
seluk iha futuru. Arguidu hatutan katak husu ona deskulpa ba ofendida, promete sei
larepete hikas nia hahalok ne’e hasoru nia feen ka ema seluk, servisu hanesan toos na’in
laiha rendimentu fiksu kada fulan, sedauk iha oan no arguidu mak iha responsabilidade
maximu ba iha nia familia.

Tribunal bazeia ba pedidu hosi prokuradér, presinde tiha ofendida nia deklarasaun tanba
prokurador konsidera faktu sufisiente ona bazeia ba konfisaun arguidu nian. Parte defeza
konkorda ho pedidu ne’e.

Alegasaun final

Prokurador konsidera arguidu provadu halo agresaun fizika hasoru ofendida tuir faktu sira
iha akuzasaun. Tanba ne’e, husu ba tribunal atu kondena arguidu tuir pena ne’ebé define
ona iha artigu 145 KP.

Entretantu, defeza husu ba tribunal atu aplika pena ne’ebé kmaan ba arguidu ho
konsiderasaun katak durante iha produsaun ba prova arguidu konfesa faktu sira iha
akuzasaun no deklara katak arrepende ona ninia hahalok. Arguidu més promete sei la
komete tan krime hasoru nia feen ka ema seluk iha futuru. Arguidu hatutan katak husu
ona deskulpa ba ofendida, promete sei larepete hikas nia hahalok ne’e hasoru nia feen
ka ema seluk, servisu hanesan toos na’in laiha rendimentu fiksu kada fulan, sedauk iha
oan no arguidu mak iha responsabilidade maximu ba iha nia familia.

Desizaun

Depoisde avalia ba faktu hotu, tribunal prova katak arguidu ho ofendida deskute malu too
arguidu hirus lori liman liki ofendida nia rentos dala ida, basa dala ida-ida iha ofendida nia
hasan loos no karuk, tuku dala rua iha ofendida nia rentos, dudu ofendida dala ida monu
tun ba iha rai, buti ofendida nia kakorok dala ida no tuku tan dala ida iha ofendida nia
rentos kauza bubu, mean no moras.

Bazeia ba faktu provadu sira ne’e no tetu mdés ho sirkunstansia hotu-hotu (agravante sira
no atenuante sira), tribunal konklui prosesu ne’e no kondena arguidu ho pena multa
US$90.00, ne’ebé kada loron arguidu sei selu US$1.00 durante loron 90. Tribunal moés
fiksa pena alternativa loron 60 iha prizaun, bainhira arguidu la kumpri pena multa refere.

24. Krime kontrabandu

Nu. Prosesu : 0031/23.0ESIC
Kompozisaun Tribunal : Kolektivu
Juis : Dr. Evangelino Belo

: Dra. Edite Palmira
: Dr. Benjamin Barros
Prokurador : Dr. Simeao Brites Seixas
Defeza : Dr. Jodo Dunn (Advogadu Privadu)



Desizaun : Absolve no pena multa

Iha 30 Jullu 2025, Tribunal Judisial Primeira Instansia Oekusi prezide leitura akordaun ba
kazu krime kontrabandu ne’ebé envolve arguidu Martinho Colo ho arguidu Antonio Siqui
hasoru ofendidu nu’udar Estadu RDTL, iha Aldeia Noque, Suku Naimeco Sub-rejiaun
Pante-makasar, iha RAEOA.

Akuzasaun Prokurador

Prokuraddr akuza arguidu katak iha 07 Fevereiru 2023, maizumenus iha oras tuku 21:30
kalan, arguidu antonio lori motorizada ho numeru madrikula F. 4296 TL tula arguidu
martinho ne’ebé lori ho sigaru ne’ebé foin hatama mai territoriu timor leste ilegalmente
hodi laselu taxa ba estadu RDTL liuhosi diresaun alfandega iha fronteira. Sasan ilegal
hirak ne’e mak hanesan; sigaru surya-16 slof sanulu (10), gaze slof rua nulunu(20) no
bainhira arguidu na’in rua tenta lori mai atu faan iha merkadu tono hodi polisia UPF halo
kapturasaun ba arguidu sira no halo aprensaun ba sasan ilegal sira. Kazu ne’e aneksu
hamutuk ho fotografia ne’ebé hasai hosi unidade polisia fronteira (UPF) kona-ba objetu
hosi krime refere.

Prokurador akuza arguidu sira kontra artigu 316 (1) KP kona-ba krime kontrabandu ho
moldura penal tinan 2 too tinan 6 ka multa.

Produsaun ba prova sira

Iha julgamentu, arguidu martinho konfesa faktu integralmente no deklara arrepende ona
ba nia hahalok. Maibe ba arguidu antonia deklara katak iha momentu ne’eba lori motor
hosi foho tun mai merkadu mak toman arguidu martinho hosi husu arguidu tula ho maibé
arguidu rasik lahatene saida mak arguidu martinho tau iha pasta laran no bainhira too
merkadu tono polisia pasa revista mak foin arguidu antonio hatene katak arguidu lori ho
sasan ilegal. Arguidu sira haktuir tan katak ba oin sei larepete tan hahalok hirak ne’e iha
futuru no foin primieraves halo krime mai hatan iha tribunal. Arguidu sira haktuir tan katak
hanesan kaben, hela uma rasik no arguidu martinho servisu hanesan toos na’ln laiha
rendimentu fiksu kada fulan no arguidu antonio hanesan motorinsta-ojek ho rendimentu
kada loron US$5.00.

Aliende ne’e, testamuna Domingos Cofi depoimenta katak bainhira simi informasaun hosi
fontes sekretu no testamuna tuir arguidu na’in rua too merkadu too mak foin para sira no
kontinua halo pasa revista no deskobre arguidu martinho iha nia pasta laran lori ho sigaru
surya no gaze. Testamuna haktuir tan katak iha momentu ne’e arguidu antonio mak lori
duni motor no deklara katak bainhira nia tua arguidu martinho iha dalan no arguidu rasik
lahatene saida mak arguidu martinho tau iha pasta laran.

Alegasaun final

Prokurador konsidera faktu sira ne’ebé hakerek ona iha akuzasaun loos hotu tanba
arguidu sira futu lia hamutuk transporta sasan ilegal sira tama mai territotiu timor
ilegalmente, hahalok arguidu sira priense duni elementu krime kontrabandu. Tanba ne’e
prokuraddr husu ba tribunal kolektivu atu atu aplika pena multa ba kada arguidu sira
US$120.00 ho taxa diariu kada loron US$1.00, hodi bele eduka no halo prevensaun
arguidu lakontinua nia hahalok iha futuru no ema seluk labele halo tuir arguidu sira nia
hahalok ne’e.



Enkuantu defeza haktuir katak arguidu martinho perante iha tribunal konfesa faktu
integralmente no deklara arrepende ona ba nia hahalok. Maibe ba arguidu antonio
deklara katak iha momentu ne’eba lori motor hosi foho tun mai merkadu mak toman
arguidu martinho hosi husu arguidu tula ho maibé arguidu rasik lahatene saida mak
arguidu martinho tau iha pasta laran no bainhira too merkadu tono polisia pasa revista
mak foin arguidu antonio hatene katak arguidu lori ho sasan ilegal. Defeza haktuir tan
katak ba oin sei larepete tan hahalok hirak ne’e iha futuru no foin primieraves halo krime
mai hatan iha tribunal, arguidu sira haktuir tan katak hanesan kaben, hela uma rasik no
arguidu martinho servisu hanesan toos na’ln laiha rendimentu fiksu kada fulan no arguidu
antonio hanesan motorinsta-ojek ho rendimentu kada loron US$5.00. Tanba ne’e, defeza
husu ba tribunal kolektivu atu kondena arguidu martinho ho pena ne’e adekuadu tuir nia
sala no ba arguidu antonio husu atu absolve iha nia apenas lori de’it motor maibe
lahatene saida mak arguidu martinho lori tau iha pasta laran.

Desizaun

Depoisde avalia ba faktu hotu ne’ebé produs durante iha produsaun ba prova no tribunal
konsidera arguidu martinho provadu hola duni sigaru surya no gaze iha indonesia lori
tama mai territoriu timor leste ilegalmente hodi laselu taxa ba alfandega. Enkuantu ba
arguidu antonio tribunal laiha provas sufisiente tanba tuir deklarasaun katak hosi arguidu
rasik no testamuna katak iha momentu ne’e arguidu so apenas lori de’it motor.

Bazeia ba provas hirak ne’e hotu no tetu mos ba sirkunstansia agravante no atenuante
sira hotu ne’ebé haleu ona iha krime ne’e, nune’e tribunal konklui prosesu ne’e no
kondena arguidu Martinho ho pena multa US$45.00 ne’ebé kada loron arguidu sei selu
0,50 sentavus durante loron 90. Aliende ne’e, tribunal kondena arguidu ho pena
alternativa durante loron 60 prizaun bainhira arguidu la kumpri pena multa refere nomaos
ba sigaru sira afavor ba estadu. Enkuantu ba arguidu Antonio tribunal absolve hosi krime
kontrabandu ne’e no aprezenta dokumentu motor nian iha loron 60 nian laran mak sei foti
motorizada maibé kuandu la aprezenta maka motorizada sei afavor mos ba estadu.

25. Krime maus-tratus ba kénjuje

Nu. Prosesu : 0082/22. OEPMK
Kompozisaun Tribunal : Koletivu
Juis : Dr. Benjamin Barros

: Dra. Edite Palmira
: Dr. Evangelino Belo

Prokueadér : Dr. Simeao Brites Seixas
Defeza : Dr. Afonso Fatima Gomes
Desizaun : Pena prizaun tinan 3 suspende ba tinan 3

Iha 31 Jullu 2025, Tribunal Judisial Primeira Instansia Oekusi prezide leitura akordaun ba
krime maus-tratus ba kénjuje ne’ebé envolve arguidu MN hasoru nia feen JMdS, iha
RAEOA.

Akuzasaun Prokuradér

Prokurador akuza katak iha 03 Novembru 2022, tuku 18:30 lokraik, arguidu tuku dala ida
iha ofendida nia kanotak parte loos kauza moras, tuku dala ida iha matan fukun kauza
bubu no moras, tuku dala ida ulun kauza bubu no moras. Iha 04 Novembru 2022, tuku
18:30 lokraik, arguidu tuku dala ida iha ofendida nia kabaas parte loos kauza moras no
monu iha meza leten, tuku dala ida iha ulun parte loos kauza moras, dezmaia no monu



ba rai nomos ba halo taramentu médiku iha Pradet. Konsekuénsia hosi arguidu nia katu
ne’e rezulta ofendida sente moras, dezmaia, monu ba rai no bubu iha fatin atinjidu.

Prokurador akuza arguidu kontra artigu 154 KP kona-ba maus tratus ba koénjuje ho
moldura penal tinan 2 to’o tinan 6.

Produsaun ba prova sira

Iha audénsia julgamentu arguidu konfesa integralmente katak faktu iha akuzasaun loos
hotu, arguidu deklara katak akontesimentu dahuluk tanba ofendida ba sunu lilin iha rate la
lori labarik ne’ebé sei susu no fila iha tuku 21:00 kalan mak arguidu nervozu halo
agresaun no akontesimentu ba daruak ofendida ho arguidu nia alin feto diskuti malu mak
arguidu halo agresaun ba ofendida, depoisde akontesimentu liu semana ida ofendida fila
ba uma sira dia’k malu kedas, arguidu husu deskulapa ba ofendida no kontinua hela
hamutuk to’o agora la baku tan ona.

Alénde ne’e ofendida kontinua konfirma ba faktu iha akuzasaun no haktuir més katak
sente moras durante semana ida foin di'ak fali, depoisde akontesimentu ofendida husu
ajuda ema kontaktu ba ambulansia ba foti ofendida iha uma ba déspital toba kalan ida
hafoin ba UPO semana ida foin fila ba uma, di'ak malu ona ho arguidu, kontinua hela
hamutuk hanesan feen ho Ia’en no la baku tan ofendida to’o agora.

Prokurador husu atu presinde testemuna tanba arguidu konfesa no konfirma mds hosi
ofendida, parte defeza laiha opozisaun nune’e tribunal presinde testemunia.

Alegasaun final

Prokurador haktuir katak arguidu halo agresaun hasoru nia feen hanesan iha akuzasun
motive tanba labarik no motivu selu tanba ofendida ho arguidu nia alin feto diskute malu,
ofendida ba halo tratamentu no hela uma mahon fila ba uma di’ak malu ona, prokurador
husu ba tribunal atu halo alterasaun ba kaulifikasaun juridiku hosi artigu 154 kona-ba
maus tratus ba konjuje ba fali ofensa ba integridade fizika simples ho natureza VD, no atu
hanorin arguidu iha futuru labele halo tan agresaun mak prokuradér husu atu aplika pena
multa ba arguidu.

Entretantu parte defeza haktuir katak faktu iha akuzasaun provadu hotu katak arguidu
baku duni, defeza entende katak maus tratus ne’e tratamentu kruel no dezumanu nune’e
arguidu nia aktu la prense ba maus tratus ba konjuje no husu ba tribunal atu halo
alterasaun ba kaulifikasaun juridiku hosi artigu 154 kona-ba maus tratus ba konjuje ba fali
ofensa ba integridade fizika simples ho natureza VD no husu justids ba arguidu.

Desizaun
Depoisde avalia faktu hotu, tribunal konsidera faktu provadu hotu bazeia ba arguidu nia
kofisaun.

Bazeia ba faktu provadu ne’e ho tetu més ba sirkunstansia agrevante hanesan tipu krime
ne’ebé arguidu komete sae maka’as, sirkunstansia atenuante mak hanesan arguidu
konfesa, arrepende no di'ak malu ona, nune’e tribunal konklui prosesu ne’e hodi
kondena arguidu ho pena prizaun tinan 3 suspende ba tinan 3.

26. Krime ofensa ba integridade fizika simples ho natureza VD
Nu. Prosesu : 0183/24. OESIC
Kompozisaun Tribunal : Singular



Juis : Dr. Evangelino Belo

Prokurador : Dr. Claudino do Rosario
Defeza : Dr. Afonso Fatima Gomes
Desizaun : Absolve

Iha 31 Jullu 2025, Tribunal Judisial Primeira Instansia Oekusi prezide leitura sentensa ba
krime ofensa ba integridade fizika simples ho natureza VD ne’ebé envolve arguidu DdC
hasoru nia feen 1dS, iha RAEOA.

Akuzasaun Prokuradér

Prokurador akuza katak arguidu iha antesendente kriminal ho krime violénsia doméstika
tanba antes arguidu iha ona prosesu rua ho Nu. Prosesu: 0104/16 OESIC no Nu.
Prosesu: 0136/24 OESIC. lha 18 Outubru 2024, oras tuku 12:00 iha sira nia hela fatin,
arguidu ho ofendida diskuti malu koan-ba osan US$2.00. Iha diskuti malu ne’e arguidu
tuku dala ida iha ofendida nia rentoos rezulta moras, hafoin ne’e ofendida tama ba
kaurtu-laran atu toba, maibé arguidu kontinua ba tuir hodi tuku ofendida nia oin, maibé
ofendida satan ho liman nune’e arguidu tuku kona fali ofendida nia liman-fuan haat parte
karuk rezulta liman-fuan naksalak no bubu maka’as. Konsekuénsia hosi arguidu nia aktu
ne’e rezulta ofendida nia liman-fuan naksalak no bubu, ofendida ba toba iha uma mahon
durante kalan tolu no ofendida nia liman naksalak ne’e ema kaer ka dudu durante
semana ida mak foin di’ak fali.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa konjuga ho artigu 2, 3(a), 35 (b) no 36
LKVD.

Produsaun ba proova sira
Iha julgamentu, arguidu hili ninia direitu nonook. Alende ne’e tribunal la konsege rona
ofendida ninia deklarasaun tanba la hetan ofendida nia paradeiru atual.

Alegasaun final

Prokurador haktuir katak haree ba ofendida no arguidu nia deklarasaun iha autu iha
indisiu katak faktu provadu maibé iha julgamentu arguidu hili ninia direitu nonook,
enkuantu inkeritu iha prokuradér ofendida presta deklarasaun konforme iha autu, iha
kazu konkretu ne’e arguidu hili direitu nonook no ofendida dezinterese ba prosesu ne’e,
faktu konsta iha autu ne’e provadu bazeia ba arguirdu no ofendida nia deklarasaun iha
inkéritu només relatériu médiku ne’ebé iha, antes ne’e arguidu iha prosesu rua, ne’ebé
akontese iha 2016 ne’e tranzitu enjulgadu ona no ida iha 2024 seidauk julga maibé
marka ona, prokurador husu ba tribunal atu apresia ba arguidu no ofendida ninia
deklarasaun iha inkéritu nomaos relatoriu médiku ne’ebé iha no husu ba tribunal atu aplika
pena multa durante loron 100 ba arguidu maibé karik tribunal iha entendimentu seluk mak
prokuraddr husu atu apresia ba prova sira iha autu.

Entretantu parte defeza haktuir katak iha julgamentu arguidu hili direitu nonook no
ofendida més la marka prezensa, tanba ne’e faktu ne’ebé konsta iha autu konsidera la
provadu, nune’e defeza husu ba tribunal atu absolve arguidu hosi instansia maibé karik
tribunal iha hanoin seluk mak husu justisa.

Desizaun



Depoisde avalia faktu hotu, tribunal konsidera faktu provadu katak arguidu hetan ona
kondenasaun antes ba kazu VD ho pena prizaun tinan 1 fulan 6 suspende ba tinan 2,
tribunal la prova katak iha data akontesimentu arguidu halo agresaun hasoru ofendida.
Bazeia ba faktu provadu no la provadu ne’e, nune’e tribunal konklui prosesu ne’e no
absolve arguidu hosi krime ne’e.

27. Krime ofensa ba integridade fizika simpeles ho natureza VD

Nu. Prosesu :0061/24. OEPMK
Kompozisaun Tribunal : Singular

Juis : Dr. Evangelino Belo
Prokurador : Dr. Claudino do Rosario
Defeza : Dr. Afonso Fatima Gomes
Desizaun : Pena multa US$30.00

Iha 31 Jullu 2025, Tribunal Judisial Primeira Instansia Oekusi prezide leitura sentensa ba
krime ofensa ba integridade fizika simles ho natureza VD ne’ebé envolve arguidu DYL
hasoru nia feen SM, iha RAEOA.

Akuzasaun Prokuradér

Prokurador akuza katak iha 11 Agostu 2024, tuku 19:00 kalan, iha arguidu ho ofendida
nia hela fatin, arguidu husu osan US$25.00 maibé ofendida la fé tanba arguidu ho
kondisdaun lanu, entaun arguidu direitamente tama uma-laran atu foti osan maibé
ofendida taka tiha odamatan, arguidu bolu dala rua maibé ofendida la loke odamatan
tanba ne’e arguidu tebe odamatan hodi estraga tiha no tama ba uma-laran, direitamente
basa dala ida iha ofendida nia hasan parte loos kauza moras. Tanba sente moras entaun
ofendida mds tebe arguidu nia hirus-matan, entaun arguidu nervozu tan hodi estraga tiha
sira nia ahi-matan tein nian. Konsekuénsia hosi arguidu nia aktu refere rezulta ofendida
sente moras iha hasan parte loos no ba halo tratamentu iha pradet.

Prokurador kauza arguidu kontra artigu 145 KP kona-ba ofensa ba integridade fizika
simples ho moldura penan to’o tinan ka multa konjuga ho artigu 2, 3, 35 (b) no 36 LKVD.

Produsaun ba prova sira

Iha julgamentu arguidu konfesa katak faktu sira iha akuzasaun loos hotu, depoisde
akontesimentu di'ak malu fali ona, kontinua moris hamutuk hanesan feen ho la’en, to’o
agora la baku tan ofendida, promete sei la baku tan ofendida iha futuru, hahalok baku
ne’e ladi'ak, arrepende no foin primeiravés mai hatan iha tribunal.

Prokurador husu ba tribunal atu presinde ofendida tanba arguidu konfesa integralmente
ba faktu iha akuzasaun, parte defeza laiha opozisaun nune’e tribunal presinde ofendida.

Alegasaun final

Prokurador haktuir katak arguidu konfesa integral katak faktu iha akuzasaun loos tanba
akontese hanesan ne’e duni, depoisde akontese di'ak malu ona, kontinua moris hamutuk
hanesan feen ho la’en nune’e prokuradér husu ba tribunal atu aplika pena multa durante
loron 100 no kada loron selu US$1.00.

Entretantu parte defeza haktuir katak faktu iha akuzasaun provadu hotu bazeia ba
arguidu nia konfisaun no tetu ba sirkunstansia atenuate hanesan arguidu konfesa,



arrepende, primeiravés mai hatan iha tribunal, depoisde akontese la halo tan krime ruma
nune’e parte defeza husu pena multa.

Desizaun
Depoisde avalia faktu hotu, faktu iha akuzasaun prokuradér nian provadu hotu bazeia ba
arguidu nia konfisaun integralmente.

Bazeia ba faktu provadu ne’e no tetu més ba sirkunstansia agravante hanesan arguidu
halo aktu violentu hasoru nia feen rasik ne’ebé tuir loloos proteze no arguidu iha
intensaun hodi halo agresaun, sirkunstansia atenuate hanesan arguidu konfesa ba faktu
hotu, arrepende, depoisde akontese di'ak malu ona no foin primeiravés mai hatan iha
tribunal nune’e tribunal konklui prosesu ne’e no kondena arguidu ho pena multa durente
loron 60 ne’ebé kada loron arguidu sei selu 0.50 sentavus, total US$30.00. tribunal més
fiksa pena alternativa durante loron 40 prizaun karik arguidu la kumpri pena multa refere.

28. Krime ofensa ba integridade fizika simpeles ho natureza VD

Nu. Prosesu : 0020/23. OEBCN
Kompozisaun Tribunal : Singular

Juis : Dr. Evangelino Belo
Prokurador : Dr. Claudino do Rosario
Defeza : Dr. Afonso Fatima Gomes
Desizaun : Pena multa US$150.00

Iha 31 Jullu 2025, tribunal Judisial Primeira Instansia Oekusi prezide leitura sentensa ba
krime ofensa ba integridade fizika simles ho natureza VD ne’ebé envolve arguidu ARO
hasoru nia aman MO no inan SC, iha RAEOA.

Akuzasaun Prokurador

Prokurador akuza katak iha 09 Outubru 2023, tuku 00:00 kalan, arguidu halo agresaun
hasoru ofendidu no ofendida hanesan tuir mai: tebe dala ida iha ofendidu MO nia kanotak
parte karuk kauza bubu, moras, dezmaia no monu ba rai, uza fatuk tuda dala ida iha
rentoos kauza kanek, raan, bubu, moras, dezmaia no monu tun ba rai, uza ai-kabuar tuda
dala ida kotuk-laran kauza bubu no moras, depois ofendida SC tenta atu hafahe arguidu
ho ofendidu hodi kaer arguidu atu lori ba arguidu nia avd nia uma, arguidu lakohi hodi
dulas ofendida nia liman kauza bubu no moras. Depoisde akontesimentu ne’e ofendidu
no fendida ba aprezenta keixa iha PNTL Baoknana no ba halo tratamentu iha Sentru
saude Baoknana. Konsekuénsia hosi arguidu nia asaun ne’e kauza kanek, raan, bubu,
dezmaia, monu ba rai no moras iha fatin atinjidu.

Prokuradoér kauza arguidu kontra artigu 145 KP kona-ba ofensa ba integridade fizika
simples ho moldura penan to’o tinan ka multa konjuga ho artigu 2, 3, 35 (b) no 36 LKVD.

Produsaun ba prova sira

Iha julgamentu, arguidu konfesa katak faktu sira iha akuzasaun loos hotu, deklara katak
momentu ne’eba arguidu ho kondisaun lanu mak halo agresaun, depoisde akontesimentu
arguidu monu-ain fali ba ofendidu no ofendida hodi fé6 tais mane ida, la baku tan to’o
agora, promete sei la halo tan agresaun iha futuru, arrepende no foin primeiravés mai
hatan iha tribunal.



Alénde ne’e, ofendida SC konfirma katak iha momentu ne’eba arguidu ho ofendidu MO
hemu hamutuk no diskute malu kona-ba tau osan hamutuk ba lia uma-laran nian mak
arguidu halo agresaun, ofendida konfirma mods katak depoisde akontesimentu arguidu
monu-ain hodi fé tais mane ida ba ofendidu no ofendida, laiha tan problema to’o agora no
kontinua hela hamutuk.

Enkuantu ofendidu MO, prokuraddr husu atu presinde tanba arguidu konfesa integral no
ofendida més konfirma, parte defeza iha opozisaun nune’e tribunal presinde ofendidu.

Alegasaun final

Prokurador haktuir katak kona-ba agresaun arguidu konfesa katak akontese duni
hanesan iha akuzasaun, motivu tanba arguidu ho ofendidu hemu hamutuk no kondisaun
lanu, tuir loloos hanesan oan tenke iha pasensia laos halo fali agresaun, arguidu pratika
krime rua, faktu provadu bazeia ba arguidu nia konfisaun no konfirma mos hosi ofendida,
atu halo prevensaun no hanorin arguidu mak prokuradér husu ba tribunal atu aplika pena
unika ho pena multa durante loron 150 no kada loron selu US$1.00.

Entretantu parte defeza haktuir katak faktu iha akuzasaun provadu bazeia ba
deklarasaun arguidu nian rasik, agravente mak arguidu baku ofendidu no ofendida
hanesan nia inan no aman, tetu ba sirkunstansia ne’ebé hakmaan mak arguidu konfesa,
arrepende, di'ak malu ona, f6 sala tais mane ida ba nia inan aman no foin primeiravés
mai hatan iha tribunal nune’e defeza husu pena multa.

Desizaun

Depoisde avalia faktu hotu, tribunal konklui katak faktu iha akuzasaun provadu hotu,
provadu mos katak antes akontesimentu arguidu ho ofendidu MO hemu tua hamutuk no
komunika malu ba lia maibé laiha solusaun mak arguidu halo agresaun, faktu provadu
bazeia ba arguidu nia konfisaun no konfirma hosi ofendida SC.

Bazeia ba faktu provadu sira ne’e no tetu moés ho sirkunstansia agravante hanesan
arguidu halo agresaun hasoru nia inan no aman rasik, sirkunstansia atenuante hanesan
arguidu konfesa, arrepende, promete sei la halo tan krime iha futuru no foin primeiravés
mai tribunal nune’e tribunal konklui prosesu ne’e hodi kondena arguidu ho pena multa
durante loron 90 ba krime ne’ebé hasoru ofendidu MO no multa loron 60 ba krime ne’ebé
hasoru ofendida SC, nune’e tribunal aplika pena unika mak pena multa durenta loron
150, ne’ebé kada loron arguidu sei selu US$1.00, total US$150.00. Tribunal moés fiksa
pena alternativa durente loron 70 prizaun karik arguidu la kumpri multa refere.

